
"ТАРИҚАТ ҚУТБИТА
ЭҲТИРОМ

Ўзбекистон Республикаси Вазирлар Махҳамаси то м о -  
нидан  я ки н д а  қабул  қи л и н га н  “ Хожа Ахрор Валий та- 
вал л уд и н и н г 6 0 0  й и л л и ги н и  ниш онлаш  т ў ғр и с и д а ” ги  
қа р о р  м а ъ н а в и й  ҳ а ё т и м и з д а  м у қ и м  в о қе а  б ў л д и .  
Қарорда бую к ватандош имизнинг “ ўз даврида диёрим из- 
да тинчлик ва ақилликни қарор топтириш га, ислом фал- 
сафаси ривожига катта қисса кўш гани ва бой маънавий 
м ерос қо л д и р га н и ”  алоҳида  та ъ ки д л а н га н . Унга кўра  
“ Хожа Ахрор Валий асарларининг кўлёзм а манбалари- 
ни кенг, холисона талқин ва ёндаш увлар асосида ўрга- 
ниш , аллом анинг қаёти  ва ф аолияти қақид аги  зам она- 
вий тад қи қотл ар ни  тўплаш  ва наш р этиш ; С ам арқанд  
ш ахрида “ Хожа Ахрор Валийнинг М арказий Осиё тарихи  
ва маънавиятида тутган ўрни”  мавзуида республика ил- 
м ий-ам алий конф еренциясини ўткази ш ”  кўзда тутилган.

Эл қадри қачон баланд бўлади? замонлардаги дунёдорларга, жум-
Миллат қай ҳолда камол топади? 
Қачонки улуғларини эъзозласа, 
уларнинг дунё матоҳи билан ўлчан- 
майдиган бебаҳо меросини ўрга- 
ниб, ҳаётга татбиқ этса. Кеча, мус- 
табид шўролар замонида биз бун- 
дай имкониятга эга эдикми? Йўқ. 
Ўша даврда Аҳмад Яссавий, Хожа 
Баҳоуддин Нақшбанд ёки Хожа 
Аҳрор Валий м ероси ҳақида 
ҳаққоний сўз айтиш, ёзиш имкони 
бормиди бизда? Албатта йўқ эди. 
Мамлакатимиз ҳукуматининг Хожа 
Аҳрор Валий таваллудининг 600 
йиллигини нишонлаш тўғрисидаги 
қарори, худди шу жиҳатдан, айри- 
ча аҳамиятга эга.

Бу улуғ мутаф аккир номини 
халқимиз, миллатимиз хотирасидан 
ўчириш, уни ёмонотлиқ қилиш учун 
нималар қилинмади дейсиз! ёл- 
ғонга таянган “илмий” рисолалар, 
бўҳтонга асосланган бадиий “асар”- 
лар, ҳақиқатга зид тарғиботлар.... 
Буларнинг ҳеч бири халқнинг Хожа 
Аҳрор Валийга бўлган ҳурматини 
заррача бўлсин пасайтира олмади. 
Уни зиёрат этишдан элни ҳеч бир 
куч тўхтата олган эмас. Сабаб 
нима? Бу сабаблар, фикримизча, 
қуйидагиларда кўринади.

Б иринчидан , улуғ шайх умр 
бўйи мазлумларга шафқат кўргуз- 
макни ҳаётий аъмоли деб билди. 
Заҳириддин Муҳаммад Бобурнинг 
"Бобурнома”даги “Ҳазрат Хожа 
Убайдуллоҳнинг мутааллиқлариға- 
ким, бурун харж ва таҳмилларда 
кўп фақир ва мискин аларнинг ҳимо- 
яти била зулм ва тааддидин халос 
бўлурлар эди” деган эътирофи ҳам 
бунга далил.

Манбаларда зикр этилишича, 
Хожа Аҳрор Валий беқиёс мол- 
мулк соҳиби бўлса-да, дунёга зар- 
рача муҳаббат қўймаган. Мол-дунё- 
ни эл-юрт манфаати учун сарф эт- 
моқни ўз бурчи деб билган. Жум- 
ладан, Умаршайх М ирзо Шош 
аҳолисидан 250 минг динор солиқ 
талаб қилганида Хожа Аҳрор Валий 
бу солиқнинг ҳаммасини ўз маб- 
лағи ҳисобидан тўлаб юборади. Бу- 
гина эмас. Яна 70 минг динорни 
эл манфаатини ўйлаб, солиқчилар- 
га топширади. Худди шу мақсадда 
Султон Аҳмад Мирзо хазинасига 10 
минг динор топширади. Бу барча

ладан, бугунги мулкдорларимизга 
ҳам ўрнак эмасми? Ахир бугун ҳам 
бойлар кам эмас. Улар орасида са- 
ховатлилари ҳам бор. Лекин топ- 
ган пулини ҳавои нафс йўлида 
сарфлаётганларҳам, афсуски, мав- 
жуд. Улар Хожа Аҳрор Валийдан 
ўрнак олсалар, бундан жамият 
ютарди. Ўзлари ҳам яхши ном қол- 
дирган бўлардилар.

“Агар биз шайхликни бўйнимиз- 
га олсак эди, унда биронта шайх 
мурид топа олмасди, - дейди Хожа 
Убайдуллоҳ, - Аммо бизга бошқа 
масъулият, яъни мусулмонларни 
золимлар зулмидан ҳимоя қилиш 
вазифаси юклатилган. Ана шуни 
амалга ошириш ва мусулмонлар 
манфаатини ҳимоя қилиш мақса- 
дида подшоҳлар билан мулоқотда 
бўлиб туриш, уларнинг ишончини 
қозониш лозим... Агар машойихлар 
ўз вақтларини аяб, бу ишга эъти- 
бор қилмаган бўлсалар, биз фуқа- 
ро учун ўз вақтимизни аямаймиз” .

Ҳақиқатан ҳам Хожа Аҳрор Ва- 
лий мазлумлар ҳимояси йўлида 
жуда кўп ҳаракат килди. Замон 
подшоҳлари билан мулоқотлар 
олиб борди. Ф уқаро манфаати 
учун азиз вақтини аямади. Халқ- 
нинг унга бўлган ихлоси ва ҳур- 
матини, аввало, шунинг жавоби, 
дейиш мумкин.

И ккинчидан, Хожа Убайдуллоҳ 
Аҳрор Валий ўз замонида жуда кўп 
урушларнинг олдини олди. Уруш 
майдонида бир-бирининг қонини 
тўкишга шайланиб турган қўшин- 
лар унинг шарофати билан ўзаро 
сулҳ тузиб , одам куш лик олди 
олинган ҳоллар жуда кўп бўлган.

У чинчид ан , улуғ. шайх илм- 
маърифат ривожи учун бениҳоя 
аҳамиятли ишларни амалга ошир- 
ди. Абу Тоҳирхожанинг “Самария” 
асарида ёзилишича: “Хожа Аҳрор 
билим эгаларини севар, мажлиси 
ҳамиша олимлар билан тўла эди. 
Шу сабабдан илм аҳллари учун у 
ерда бир олий мадраса солдирди”. 
Хожа Аҳрор Валий ҳақида эътибор- 
ли тадқиқотлар олиб борган олим 
академик Ботурхон Валихўжаев бу 
м ад расанинг С ам арқанддаги 
“ Мадрасаи саф ед” эканлигини 
таъкидлайди.

Давоми иккинчи бетда.

0ИА ТИЛИМИЗ КДРИ
Ўзбекистон Республикаси Олий М ажлисининг Ф ан, таълим, ма- 

даният ва спорт масалалари кўмитасининг 30 март куни бўлиб ўттан 
навбатдаги йиғилиш ида “ Давлат тияи қақида” ги Ўзбекистон Рес- 
публикаси Қонунининг Ф арғона ва Сурхондарё вилоятларида ижро  
этилиш ига доир масалалар муқокама қилинди. Йиғилиш ни қўмита  
раиси ўринбосари О .М усурмонова бош қарди. Дастлаб Ф арғона  
вилояти қоким ининг ўринбосари А.Иноятов м азкур вилоятда “ Дав- 
лат тили қақидапги қонуннинг ижро этилиш и туғрисида батафсил 
ахборот берди. Вилоятдаги барча таълим муассасаларида давлат 
тили тарғиби яхш и йўлга кўйилган. Қонуннинг ижро этилиш и ю за- 
сидан туман ва ш ақар қоким ликлари, корхона ва муассасаларда  
ком иссиялар тузилган. 1995-1996 ўкув йилидан бошлаб вилоят 
умумтаълим мактабларида лотин ёзувидаги ўзбек алиф боси асо- 
сида билим берилмокда.

Айни чоғда, вилоятда “Давлат 
тили ҳақида”ги Қонун ижросида 
қатор камчиликлар ва муаммолар 
ҳам мавжуд. Жумладан, маҳаллий 
босмахоналар матбаа маҳсулотла- 
ри сифати, уларнинг моддий-тех- 
ник аҳволи замон талабларига 
тўлиқ жавоб бермайди. Нашрлар- 
да имло ва бошқа хатоларга йўл 
қўйилмокда. Шу билан бирга, ви- 
лоят ташкилотларида ишлатилаёт- 
ган компьютерлар ўзбек тилида 
ёзиш дастурлари билан таъмин- 
ланмаганлиги расмий ёзишмалар- 
да хатоларнинг кўплаб учрашига 
сабаб бўлаётир.

Маълумки, 2003 йил 14 ноябрда 
Олий Мажлиснинг Фан, таълим, ма- 
даният ва спорт масалалари қўми- 
таси "Давлат тили тўғрисида”ги Қо- 
нунининг ижро этилиши юзасидан 
Сурхондарё вилоятидаги аҳвол 
ҳакяда қарор қабул қилган эди, Шу 
карорнинг бажарилиши ҳақида ви- 
лоят ҳокимининг ўринбосари X. Са- 
мадовнинг ахбороти тингланди. Ви- 
лоятда бу борада бир қатор ижобий 
ишлар амалга оширилди. Жумладан, 
корхона ва ташкилотларнинг иш 
қоғозлари, мухр ва тамғалари Қо- 
нун талабларига мослаштирилди. 
Лотин ёзувига асосланган ўзбек 
алифбосини ўргатиш  курслари 
кўпайтирилиб, давлат тилини

ўқитиш ва ўрганишнинг аҳволини 
янада яхшилашга кэратилган қўшим- 
ча чора-тадбирлар белгиланди.

Шунинг баробарида, бу борада 
лоқайдлик ҳоллари ҳам учраб ту- 
рибди. Масалан, Ш ерободдаги 
258-хўжаликлараро механизация- 
лашган кўчма жамланма, “Кўҳитанг” 
ҳамда В.Қодиров номидаги шир- 
кат хўжаликлари ҳисобхоналарида 
иш юритиш ҳужжатлари ҳамон рус 
тилида олиб борилмокда. Айрим 
ташкилотларда лотин имлосига 
асосланган ўзбек алиф босини 
ўқитиш йўлга қўйилмаган.

Йиғилишда сўзга чиққан қўмита 
котиби Н.Жўраев, Вазирлар Маҳ- 
камасининг масъул ходими М.Қу- 
ронов, Олий Мажлис депутатлари 
ва бошқалар она тилимиз қадрини 
ю ксалтириш , "Д авлат тили 
ҳақида”ги Қонунни амалга ошириш 
комиссиялари фаолиятини янада 
таком иллаш тириш , бу борада 
тўпланган тажрибаларни ўрганиш 
ва оммалаштириш, маҳаллий ҳоки- 
мият ва бошқарув идораларида 
давлат тилини қўллаш ва иш юри- 
тиш самарасини ошириш масала- 
лари бўйича фикр ва мулоҳазала- 
рини билдирдилар.

Қўмита йиғилиш и муҳокама 
қилинган масалалар юзасидан те- 
гишли қарор қабул қилди.

II
ҲУШЕР

ОСМОНГЙ тош ОТГЙНГМР 
ЎЗ БОШИГЙ ЕТвРКЙН

| Мовий осмон — тинчлик ва илоҳий қудрат рамзидир. Сўнгги кунларда 
| халқимизнинг тинчлигини бузган террорчилар фақат ердаги инсонларга 
эмас, балки осмондаги илоҳий қудратга ҳам тош отгандек бўлдилар. Тил 
учида “Оллоҳу Акбар” , деб Худони улуғлайдиган кимсалар амалда бегуноҳ 
мусулмон элдошларига ўлим тилаб иблиснинг ишини қиладилар.

Улар турли иддаолар билан ниқобланиб, ўзлари ва бошқа кишилар- 
| нинг жонига қасд қилишдан қайтмай, ёвузликнинг мисли кўрилмаган тур- 
ларини ўйлаб топмокдалар.

Худо марҳамати билан берилган ҳаётни оёқ ости қилиб ўз ҳаётига тажо- 
вуз қиладиган кимсалар абадул-абад жаҳаннам оловларида ёндирилиши 
Қуръони Каримда кўрсатилган. Яна бошкэ бегуноҳ одамлар ҳаётига қасд 
қилган қотиллар бундан ўн ҳисса оғир дўзахий жазоларга муносиб эмасми?

| Ҳазрат Алишер Навоийнинг қуйидаги сатрларини бугун ўша тоифага 
қарата айтгимиз келади:

I Бу эл эрур барч* ёмондин-смон,
% Ҳар не йуқ анлнн смон — андин ёмон...

Улуғ шоир тўрт карра нафрат билан ёмондин-ёмон деб қоралаган бун- 
дай тоифанинг ҳеч бири Ватанга ва миллатга муносиб жойи йўкдир.

| Бу ёвуз кишилар билан олишиб, жон фидо қилган элдошларимизнинг 
жойи жаннатда бўлсин. Оғир пайтда халқни ўз атрофида мардона жипс- 

' лаштирган Юртбошимизга куч-қувват тилаймиз.
| Ўз ватанига қарши қўл кўтарган террорчилар асло ёвуз ниятларига 
*ета олмайдилар. Уларнинг мусаффо осмонимизга отган тошлари гўё ўз 
бошларига тушиб ўзларини ҳалок қилмокда. Уларнинг бу аянчли тақ- 

' дирлари бошқа гумроҳлар учун унутилмас сабоқ бўлсин ва бундай хун- 
резликлар Ватанимиз тупроғида минбаъд ҳеч қачон такрорланмасин.

1 Пиримқул ҚОДИРОВ, Ўзбекистон халқ ёзувчиси

УПЙИПИК
инсон

Бир қулда қуролу 
Бир қўлда Қуръон,
Сен қалдай манзилга кеб қолдинг, инсон? 
Қасри бунёдингни барбод айласанг, 
Билиб бўлмас гар —
Қайсинг мусулмон.

Бир қўлда қуролу 
Бир қўлда Инжил,
О, инсон,
Энг аввал ҳаддингни билгил! 
Бир-биринг айласанг гар хонавайрон, 
Билиб бўлмаса гар —*
Қайсинг носарон.

Лекин жаҳолатнинг миллати бўлмас, 
Разолатнинг дину элати бўлмас. 
Буни тан олгайлар Ҳилол, Хочинг \ам, 
Сўра, йиғлаб айтур тўқу очинг ҳам.

Сени яратганда қудрату кучин 
Кўрсатиб, Яратган кўп карам қилган. 
Энг эзгу амаллар учун 
Сени Ер юзида мукаррам қилган.

Сирожиддин САЙЙИД

Ҳеч замонда ёвузлик эзгулик 
устидан ғалаба қозонган эмас. Та- 
рих бунга гувоҳ. Шу боис 28-30 
март кунлари Тошкент шахри, Тош- 
кент ва Бухоро вилоятларида со- 
дир этилган террорчилик хуружла- 
ридан халқимиз ваҳимага тушма- 
ди, чўчимади. Аксинча, ёвуз тер- 
рорчиларга қарши забардаст бир 
мушт бўлиб бирлашди.

Бугун терроризм ҳаддидан ош- 
мокда. Жаҳонда бирор-бир мамла- 
кат йўқки, унинг жабрини тортма- 
ган бўлсин. Уларнинг молиявий ман- 
баларини аниқлаш , таъминот 
йўлларини тўсиш, фаолиятига чек

мони. Иккинчидан, Ўзбекистон тер- 
рорчиликка қарши олиб борилаёт- 
ган курашнинг байрокдорларидан. 
Мамлакат раҳбарининг бундан беш 
йил аввал 1999 йил ноябридаёқ 
ЕХҲТнинг Истанбул саммитида жа- 
ҳон ҳамжамиятини бу ёвузлик ман- 
баига қарши бирлашишга чорла- 
гани, Ўзбекистоннинг Марказий 
Осиё ҳамкорлик Ташкилоти ва 
Шанхай Ҳамкорлик Ташкилоти 
доирасида террорчилик, уюшган 
жиноятчилик ва наркобизнесга қар- 
ши кураш марказлари тузишда та- 
шаббус кўрсатаётгани ҳам бунинг 
далили. Табиийки, бундай ҳаракат-

қўйиш, табиийки, бир кунлик ёки 
қисқа муддатли иш эмас. Дунё ҳам- 
жамияти бу борада салмоқли на- 
тижаларни қўлга киритди. Жумла- 
дан, АҚШ бошчилигида антитерро- 
дистик коалиция ташкил этилди. 
Узбекистон бу коалиция ичида фаол 
иштирок этмоқда. Терроризмга 
ғоявий ва молиявий раҳнамолик 
қилиб келган “Ал-қоида” гуруҳ^нинг 
орқаси кесилди. Шунга қарамай, 
хотиржамликка берилишга ҳали 
эрта. Қилинажак ишлар кўп.

Савол туғилади^ нима учун тер- 
рорчилар айнан Ўзбекистондаги 
осойишталикка раҳна солиш тарад- 
дудига тушиб қолдилар? Чунки 
Ўзбекистон Марказий Осиёнинг 
геостратегик жиҳатдан энг муҳим 
ҳудуди. Бу — масаланинг бир то-

лар мудҳиш жиноят — террорчилик- 
ни ўзига касб қилиб олган қотил- 
ларга маъқул келмайди.

Бир нарса аниқ: бу террорчилик 
ҳаракатларини Ўзбекистондаги 
мустақил демократик ривожланиш- 
ни кўра олмайдиган хориждаги ай- 
рим марказлар молиявий таьмин- 
лаб турибди. Мамлакат Бош про- 
курори Рашид Қодиров куни кеча 
содир этилган террористик ҳара- 
катлар шакли ва усули бизнинг 
халқимизга хос эмаслигини, четдан 
буюртма берилгани аниқ эканли- 
гини таъкидлади.

Савол туғилади: бундан кўзлан- 
ган мақсад нима? Ғанимлар бу ор- 
қали нимага эришмоқчи? Жавоб 
эса аниқ: уларнинг мақсади Ўзбе- 
кистондаги барқарорликка путур

етказиш. Одамлардаги эртанги 
кунга бўлган ишончни сўндириш. 
Улар қалбига қўрқув ва таҳлика со- 
лиш.

Аждодларимиз одам ўлдириш у 
ёкда турсин, ҳатто унинг қалбига 
озор беришни ҳам оғир гуноҳ са- 
наганлар. “Туркистон мулкининг 
шайх ул-машойихи” (Навоий таъби- 
ри) Хожа Аҳмад Яссавий:
Суннат эрмник кофир бўлса, берма оэор, 
Кўнгли қатгиқ дилозордан Худо безор,— 
деса, Ҳазрат Навоий елкасига 
илашган бир чумолининг ўз инидан, 
қавмидан жудо бўлишини увол бил- 
ган. ШоҳМашраб эса мардумозор- 
ни Худонинг душмани санаган: 
Мардумозори бўлиб,

бўлма Худони душмани, 
Осмонга етса бошинг,

қилмагил моумани.
Улуғларимизнинг таъкидлашла- 

рича, ҳар қандай иллат жаҳолатдан 
туғилади. Террорчиликни касб 
қилиб олганлар ҳам жоҳилликлари 
боис ўз юртлари осойишини бузяп- 
тилар. Уларнинг қилмишлари боис 
неча-неча оталар азиз фарзанди- 
дан, норасида гўдаклар отасидан 
айрилди. Ахир, одам ўлдириш му- 
сулмончилигимиз нуқтаи назари- 
дан ҳам гуноҳи азимку!

Бугун бутун дунё аҳли Ўзбекис- 
тон билан бирга. Юртбошимиз но- 
мига жаҳоннинг турли мамлакатла- 
ри раҳбарларидан келаётган ҳам- 
дардлик телеграммалари бунга 
далил. Зеро, асримизнинг даҳшат- 
ли вабоси — терроризмни фақат 
бирлашибгина маҳв этиш мумкин.

Нурбой ЖАББОРОВ

ҲЯМИШП СЕРГЙК БУПЯИПИК!
| Тошкент шаҳри ва Бухоро иилоятида со- 
дир этилган тсррорчилик хуружи бутун мам- 

|лакатимиз ауш нафратини қ>}зғади. Д|1ни 
[чоғда юртдошларимизни янада ҳушер, сез- 
I гир ва С1ч>\ бўлишга, Юртбошимиз раҳна- 
I молигила эришганимиз - тинч ва осуда ҳаёти- 
I мизнинг қадрига стишга уняамоқаа.
I Мудҳиш воқеалар кўпчилик каби менинг \ам 
кдлбимни ларзага солди. Кексаларимиз бежиз 

§ «юртимизла тинчлик, хсяиржамлик бўлеин», 
леб дуо қилмайдш. Зеро. тинчлик, осойишта* 
лик, эмин-эрки нлик бўлгандагина, 

I Президентимиз айтганларилек, оллимизга 
қўйган букж мақсадларимизга эришишимиз 

[ мумкин.
Давлатимиз раҳбари Ўзбекистон гелеаиде- 

| ниеси орқали чиқишларида содир яилган жи- 
I ноятларнинг замирида ётган еву » мақсаллар- 
* ни очиб ташлалилар. Мен она сифагила бун- 
лай ёиуз жиноятни қатъий қоралайман.

Бугунги шароит барчамиздан янада сез- 
гир на ҳ)?|иёр бўлишни гадаб л  моқаа. Маҳйл- 
лаларда, турар жойларда ўз уйимизни ўзи- 

.миз асрашимиз борасида барча чораларни 
кўриш, бепарволикка йўл қўймаслик, дои- 
мо огоҳбўлиш бурчимизлир.

| Ю лдуз ИСМАТОВА,
Ўзбекистон Республикаси

санъат арбоби

ИНСОФ ТЯЛЯБИ
Кейинги кунларда Тошкентда ва Бухорода рўй берган террорчи- 

лик воқеалари ҳаммамизнинг кўнглимизни ларзага солди. Инсон 
боласининг ақли бовар қилмайдиган бу бузғунчиликларни кўриб 
ёқа ушлайсан киши. Чиндан ҳам даставвал хаёлга: бу нима учун 
қилинди, қандай муддаода бундай қора ишга қўл урилди, бу маьни- 
сиз ҳаракатлар кимга керак, деган саволлар келади.

Миллат ва юрт тинчлигига раҳна солинган шундай танг вазиятда 
Ўзбекистон Республикаси Президенти Ислом Каримовнинг телеви- 
дение оркали махсус интервью бериб, мамлакат халқи билан юзма- 
юз сўзлашгани, бунда янграган матонатли сўзлар барчага катта рухий 
мадад бўлди. Бу нафақат хдлок бўлганларнинг қариндош-уруғлари, 
балки бутун халқимиз кўнглини кўтарди, ҳеч кимнинг ёлғиз эмаслиги- 
ни, халқнинг мустаҳ»аш эътиқодли, курч ва жипслашган эканлигини, 
бораётган йўлидан асло оғишмаслигини яна бир бор кўрсатиб берди.

Энг гаъсир қиладиган жойи шундаки, Президентимиз айтганла- 
ридай, ёвуз кишиларнинг “ўз халқига, ўз Ватанига қўл кўтарган”ли- 
гидир. Бундай шаккокликни Аллоҳ ҳам кечирмайди, бандаси ҳам.

Халқимиз бошига кутилмаган кулфатлар солишни истаганлар 
бир нарсани билиб қўйишлари керак: улар ҳеч қачон ёвуз ниятла- 
рига ета олмайдилар! Халқнинг нафрати бамисоли денгиздир. 
Буни ёвуз кучлар асло умугмаеинлар!

Барчамиэ ҳушёр бўлишимиз лозим, Президент Ислом Каримов ат- 
рофида якдил бўлиб халк^миз тинчлигига кўз олайтирганларга муно- 
сиб жавоб беришимиз, озод Ватанимизни асраб-авайлашимиз керак.

Бу ҳам инсон талаби, ҳам инсоф талабидар.
М уқаммад АЛИ, 

Ўзбекистон халқ ёзувчиси

ЧУЦУР ҚАМДАРДЛИК
ЎЗБЕКИСТОНДАГИ ТЕРРОРЧИЛИК ҲАРАКАТЛАРИ ХУСУ- 

СИДА БМТ Б0Ш КОТИБИ К0ФИ АННАННИНГ
БАЁНОТИ

БМТ Бош котиби ўтган икки кун мобайнида Ўзбекистон пойтахти 
Тошкентда ва Бухоро шаҳри яқинида террорчилик мақсадида содир 
этилган қатор портлашлар ва бошқа зўравонлик хуружлари ўзини лар- 
зага солганлигини изҳор этди. Ана шу портлашлар ва хуружлар нати- 
жасида йигирмадан зиёд киши ҳалок бўлиб, 50 нафарга яқин киши 
жароҳатлангани, уларнинг кўпчилиги тинч аҳоли вакиллари эканлиги 
тўғрисида хабарлар бор.

БМТ Бош котиби бундай жиноий ҳаракатларни ғоят қатъий тарзда 
қоралайди. Тинч аҳолига қилинадиган ҳужумлар ҳеч нарса билан оқлаб 
бўлмайдиган жиноятлардандир.

ЎЗБЕКИСТОН РЕСПУБЛИКАСИ ПРЕЗИДЕНТИ 
ИСЛОМ КАРИМОВ ЖАНОБИ ОЛИЙЛАРИГА
Жаноби Олийлари,
2004 йил 29 март куни Тошкент ва Бухоро вилоятида содир этилган 

террорчилик ҳаракатлари натижасида бир қанча одам ҳалок бўлгани, 
кўпчилик эса жароҳатлангани ҳақида чуқур таассуф билан хабар топ- 
дим. Ўз яқинларидан жудо бўлган оилаларга, шунингдек бутун ўзбек 
халқига Сиз орқали чин юракдан ҳамдардлигимни йўллашни истардим.

Сабаби қандай бўлишидан қатъи назар, бундай террорчилик хуруж- 
ларини ҳеч нарса билан оқлаб бўлмайди. Узбекистондаги вазиятни 
беқарорлаштириш мақсадидаги ана шу хатти-ҳаракатларни қатъиян 
қоралайман. Ўзбекистон НАТОнинг муҳим шериги бўлиб, Афғонистон- 
да, шунингдек Марказий Осиё минтақасида барқарорлик ва уавфсиз- 
ликни таъминлашга ўз ҳиссасини қўшиб келмокда.

Самимий эҳтиром ила,
Яап де Хооп СХЕФФЕР,
НАТО Бош котиби

ЎЗБЕКИСТОН РЕСПУБЛИКАСИ ПРЕЗИДЕНТИ 
ИСЛОМ КАРИМОВ ЖАНОБИ ОЛИЙЛАРИГА
Муҳтарам Президент жаноблари, Тошкент ва Бухорода содир этил- 

ган портлашларни эшитиб, чуқур қайғуга тушдим.
Туркия мақсади, сабаби ва манбаи нима бўлишидан қатъи назар, 

ҳар қандай террорчилик ҳаракатларини қатъиян қоралайди.
Турк халқи ва ўз номимдан Сизга, дўст ва қардош ўзбек халқига 

ҳамда содир этилган террорчилик ҳаракатлари оқибатида ҳалок бўлган 
инсонларнинг яқинларига ҳамдардлик билдириб, жароҳат олганларнинг 
тезда соғайиб кетишларини тилаб қоламан.

А х^ет Неждет СЕЗЕР,
Туркия Республикаси Президенти

ЎЗБЕКИСТОН РЕСПУБЛИКАСИ ПРЕЗИДЕНТИ 
ИСЛОМ КАРИМОВ ЖАНОБИ ОЛИЙЛАРИГА
Муҳтарам Ислом Абдуғаниевич, Тошкент шаҳри ва Бухоро вилояти- 

да кўплаб инсонларнинг талафотига сабаб бўлган террорчилик хуруж- 
лари тўғрисидаги хабар мени ниҳоятда ғазаблантирди. Фожиа му- 
носабати билан Сизга, ҳалок бўлганларнинг оилаларига ва бутун Ўзбе- 
кистон халқига шахсан ўз номимдан ва Озарбойжон халқи номидан 
чуқур ҳамдардлик изҳор этаман.

Биз терроризмни қатъиян қоралаймиз ва унинг ҳар қандай кўри- 
нишларига қарши курашни қўллаб-қувватлаймиз. Бу оғир кунларда биз 
Сиз билан бирга қайғурмоқдамиз.

Илҳом АЛИЕВ,
Озарбойжон Республикаси Президенти

виж ооним из УЙҒОК бупсин
Халқимиз “Юртинг тинч — сен 

тинч” , деб бежиз айтмайди. Бу 
нақлнинг нақадар ҳаққонийлигини 
пойтахтимизда рўй берган ташвиш- 
ли воқеалар рўй-рост кўрсатди. 
Террорчиларнинг хуружлари халқи- 
миз тинчини бузди, каттаю кичик- 
ни ташвишга солди. Улар тинч 
бунёдкорона меҳнат билан яшаёт- 
ган одамлар оромини бузиш орқа- 
ли ўзларининг ҳавойи мақсадла- 
рига етмоқчи бўладилар. Афсуски, 
бу йўлнинг боши берк. Бу гумроҳ- 
лик уларнинг ўзига уриши тайин. 
Шундай бўляпти ҳам. Ёвуз ниятли 
кимсалар бегуноҳ одамларни ўлди- 
риш учун қилган ҳаракатлар улар- 
нинг ўз бошларига етаяпти.

Назаримда, бундай қабиҳ ишни 
қилаётганлар Ватан нима, халқни- 
малигини билмайдилар. Улар элу 
юртнигина эмас, ўз оналарини ҳам 
севмайдилар. Чунки Ватанини 
севган одам халққа азоб бермай- 
ди. Бундай қабиҳ кирдикорлар би- 
лан ҳеч ким маънисиз мақсадла- 
рига етолмаган.

Мен болалар уйида катта 
бўлганман, қийинчилик йилларини 
ҳам кўрганман. Лекин булар менга 
ҳаётда тўғри йўл танлашимга ёр- 
дам берган. Ҳаётимда нимага 
эришган бўлсам, меҳнатим, изла- 
нишларим туфайли эришганман. 
Шунинг учун ҳам такрор-такрор 
айтаманки, одамнинг имон-эътиқо- 
ди бутун бўлиши керак. Имон- 
эътиқоди бутун одамни ҳеч ким 
йўлдан уролмайди. Ҳар биримиз, 
ўз виждонимиз билан собит туриб, 
элу юртимиз осойишталиги учун 
масъул бўлайлик. Барқарор тинч- 
лигимизни кўз қорачўғидек асрай- 
лик. Ватанимиз тинчлиги ва 
осойишталиги учун ҳамиша ҳушёр 
бўлайлик. Уйимиз, маҳалламиз, 
юртимиз тинчлиги ҳаммамизнинг 
— сиз билан бизнинг имон эъти- 
қодли, ҳушёр ва сергаклигимизга 
боғлиқ экан бу ҳақиқатни асло 
ёдимиздан чиқармайлик.

Раххм АХМЕДОВ, 
Ўзбекистон халқ рассоми

ЁЗУВЧИПЯР УЮШМАСИйА

П ойтахтим из Тош кент А ҚШ нинг Сиэтл ш аҳри билан биро* 
дарлаш ган бўлиб, икки  ш аҳар ўртасидаги  дўстона  алоқалар 
кўп йиллардан буён сам арали давом этиб келм оқда. Душ анба 
куни Ўзбекистон Ёзувчилар ую ш м асига бир гуруҳ сиэтллик меҳ- 
монлар таш риф  бую рди. “ Сиэтл — Тош кент" биродарлаш ган 
ш аҳарлар  а с с о ц и а ц и я с и  д е л е га ц и я си  а ъ зол ари  ва ую ш ма 
фаоллари ўртасида бўлиб ўтган мулоқот чоғида Ёзувчилар уюш* 
маси раиси, Ў збекистон  Қаҳрамони Абдулла О рипов Ў збекис- 
тон ёзуачиларининг м устақиллик йилларидаги  эркин  ижоди, 
б угун ги  адабий ж араён ян ги л и кл а р и , адабий наш рларим из 
ф аолияти билан таниш тирди. “С иэтл—Т ош кент” биродарлаш - 
ган ш аҳарлар ассоциацияси  президенти , Вашингтон универ- 
ситэти  проф ессори Ж орж Райт Ў збекистон ва унинг ижодкор 
адиблари билан учраш ув чоғида ю ртим издаги  «нгиланиш лар 
ва бунёдкорлик қурилиш лари унда катта таассурот қолдирга- 
нини изҳор этиб , сиэтлликлар бош қа ам ерикаликларга  қара- 
ганда кўп р о қ китоб  ўқиш ини , шу боис бу ш аҳарга дунёнинг 
турли бурчакл арид ан  адиблар  кў п р о қ  бориш ини  айтди . Бу 
борада, айниқса , Сиэтлда жойлаш ган Ваш ингтон университе- 
тида ш аклланган анъаналарнинг аҳамияти беқиёсдир.

Ж аноб Ж орж Райт тақдим  этган  Сиэтл шаҳар кенгаш ининг 
б а ё н н о м а с и д а  кўп  й и л л а р д а н  буён  п о й та х ти м и з  Тош кент 
билан биродарлик алоқаларини боғлаб келаётган икки  шаҳар 
расм ий делегациялари том онидан амалга ош ирилган иш лар 
мамнуният билан қайд этилган.

Д авом и иккинчи бетда.

ИЖТИМОИИ ҲАЕТ 2004 йил, 2 апрел, №  13 (3739) «0'2А5»
Бош и биринчи бетда.

Буцдэн ташкэри, мазкур манбада шайх- 
нинг илм аҳли манфаатини ўйлаб, Тош- 
кент ва Кобулда хэм мадрасалар курдир- 
гани хэкида маълумот берилади.

Тўртинчидан, Хожа Аҳрор Валий 
ўзидан қимматли илмий-адабий ме- 
рос қолдирди. Унинг “Фиқрот ул-ори- 
фин” , "Рисолаи волидия” ёки “Мух- 
тасар", "Рисолаи ҳавроия", "Руқаот" 
(“Мактублар” ) каби асарлари инсон- 
нинг зоҳирий ва ботиний покликка 
эришуви, камолоти сирлари ҳақида 
баҳс юритилгани билан аҳамиятли.

"Рисолаи волидия" Ҳақ таоло маъ- 
рифати ва зикри хусусида. Насрда 
битилган бу асарни Заҳириддин Му- 
ҳаммад Бобур 1528-1529 йилларда 
ўзбек тилига шеърий таржима қилган.

— Золимлар ва жабр қилувчи- 
ларга барҳам бериш борасида ҳим- 
мат қилмоқ лозимдир.

— Илмни дунё (мол-мулк) орт- 
тириш ва мансаб эгаллаш учун хиз- 
мат қилдиргувчи олимлардан узоқ 
бўлмоқ керак.

Хожа Аҳрор Валийни ўзларига 
маънавий раҳнамо, пир деб билган- 
лар орасида Абдураҳмон Жомий, 
Алишер Навоий, Заҳириддин Му- 
ҳаммад Бобурларнинг борлигиёқ бу 
улуғ алломанинг даражаси нечоғ- 
лик улуғлигига далил бўла олади. 
Зеро, Абдураҳмон Ж омий уни 
“Каъбаи мақсуд" деб билса, ҳаз- 
рат Навоий “тариқат қутби" дея таъ- 
рифлайди.

Бир нарса аниқ: Хожа Аҳрор

бажаришга мўлжалланган.
14. “Биз фақат мисоллардаги айрим 

камчиликларни келтирдик, холос. Арифме- 
тик масалалар тўғрисида гапирмадик. Улар- 
ни ўқиб тушунишнинг ўзи қийин".

Бу жумла умумий айблов бўлиб, аниқ

шт

ж м ж
Б обурнинг ўз 
э ъ т и р о ф и ч а ,ў  
ўшанда оғир бе- 
тоб бўлган ва 
уш бу асарни 
таржима қилиши 
биланоқдарддан 
халос бўлган. Бу 
авлиёуллоҳлар- 
нинг каромати 
улар вафотидан 
кейин ҳам давом 
этиши ҳақидаги 
Имом Мотуридий 
фикрлари нечоғ- 
лик ҳақ эканлиги 
тасдиғидир. Би- 
нобарин, Абул 
Фазл Алломий бу 
асарни “маъри- 
фат денгизининг дурдонаси" деб бе- 
жиз айтмаган кўринади.

Қуйидаги насиҳатлари ҳам Хожа 
Аҳрор Валийнинг нечоғлик улуғ зот 
бўлганлигини кўрсатади:

— Айтур эрдиларким: менинг сиз- 
ларга дунёни манъ этишим дунёни 
сизлардан дариғ тутиш маъносида 
эмас. Балки сизларни дунёдан ас- 
рамоқ маъносидадир. Чунки одам 
шунчалик улуғворлиги билан ўз вақ- 
тини арзимас нарсалар учун зое қил- 
моғига ҳайфим келади.

I

Валий таваллудининг 600 йилли- 
ги нишонланиши улуғ шайх ме- 
роси ҳақида янги-янги тадқиқот- 
лар яратилишига, у ҳақдаги би- 
л и м л ар и м и з б о йиш ига  сабаб 
бўлади. Натижада, биз “Каъбаи 
мақсуд"га яқинлашамиз, қалбла- 
римиз маърифат нуридан янада 
ойдинлашади. Бинобарин, улуғ- 
ларини  эъ зо зл а га н  м иллатга  
ҳавас қимоқ керак.

Нурбой АБДУЛХАКИМ

Боши биринчи оетда.
Хусусан, ўтган  йиллар м обайнида талабалар, хуқуқш унослар , ма- 

ш ҳур санъ аткорл ар  ва бош қа  касб лар  м ута ха сси сл а р и н и н г ўзаро  
б орди-кел дилари  б и р -б и р и м и зн и н г м аданиятим изни яхш ироқ туш у- 
ниш ва ҳурм ат қилиш да, икки  м ам лакатни б и р -б и р и га  яқинлаш ти- 
риш да муайян аҳам иятга  эга  бўлди. Ўтган йилнинг кузида  Сиэтлда 
бу б и род арл и кни нг 30 йиллиги  кенг ниш онланди. М азкур  сана Тош - 
кентда ҳам ниш онланиш и кўзда тутилган . Ҳар икки  шаҳар ж ам оат- 
чилиги  нам яндалари биродарлаш ган  ш аҳарлар ф аолиятини қадр- 
лайди ва бу анъанани янада кўламли тарзда  давом  эттириб , мам- 
лакатларим из ўртасидаги  ҳам корликка  м уносиб  ҳиссасини  қўш ади.

С иэтл д аги  В а ш и нгто н  ун и в е р си те ти  пр о ф е ссо р и  ва М арказий  
О сиё п р о гр а м м а си  д и р е кто р и , б ирод арл аш ган  ш аҳарлар а ссо ц и - 
ацияси  в и ц е -п р е зи д е н ти  И лзахоним  С иртаутас ўзб е к тилида  бий - 
рон га п и р и б , ўз ҳа м ка сб л а р и  ва ё зу в ч и л а р и м и зн и н г сўзл а р и н и  
тарж им а қи л и б  б о р д и . Ў зб е ки сто н  ва А Қ Ш н и н г В аш ингтон  уни ве р - 
ситети  ўр та си д а ги  кўп йиллик д ўсто на  алоқалар  ривож ида  бу а то қ- 
ли аллом анинг хи зм а тл а р и  ка ттад и р . Ў зб е ки сто н  хал қ ёзувчил а - 
ри П ирим қул  Қ о д и р о в , М уҳам м ад  Али, “ Ш а р қ ю л д у зи ” ж урнали  
бош  м уҳа р ри р и , ёзувчи  О мон М ухтор ў зб е к  адиблари  иж одидан 
нам унал арнинг ҳар йили С иэтлда  наш р этиб  б о р и л а ё тга н и , бу бо- 
радаги  ҳа м ко р л и кн и  янада кучай тириш , м иллий этно сл ар ни  ўр га - 
ниш , ш ун и н гд е к, “ Ш а р қ ю л д узи ” ж ур н а л и н и н г бир  сони ни  ҳар икки  
тилда чоп этиш  орқали  ад аб иёт м ухлисларини  Ў зб е ки сто н  ва АҚШ  
ад иб л ари , ш оирл ари  ва олим л ари  иж оди  билан ке н гр о қ  таниш - 
тириш  и м ко ни ятл ар и  хусуси д а  ф икрлаш дилар .

Ш.Тошмуродов, Н.Зокирова, Ш.Зайнуд- 
динова, М.Юлдошева, Д.Иноғомова, З.Рих- 
сиеваларнинг “Нима қилишимиз керак?" 
сарлавҳали мақоласи дарслик муаллифла- 

| рини ҳайратда қолдирди.
Мақолада келтирилган камчилик ва ай- 

бловларга бандма-банд жавоб беришни 
лозим деб биламиз:

1. “Дарсликда 1 дан 10 гача бўлган сон- 
ларнинг ҳосил бўлиш усуллари кўрсатил- 
маган, нима учун турли нарса буюмларнинг 
бир хил микдори бир хил сонлар билан бел- 
гиланиши тушунтирилмаган".

1-синф ўқувчиларига бундай усул ва 
қоидалар ўргатилмайди, балки унга мос 
машқлар бажариш (мисоллар ечиш) жара- 
ёнида зарур кўникмалар ҳосил қилинади. 
Бу фикримиз дарсликнинг 13-бетидан бош- 
лаб, маълум узвийликда мунтазам давом 
эттирилганки, дарсликни эътибор билан 
кузатган киши бунга ишонч ҳосил қилиши 
мумкин. Чунки, 1-синфга қадам қўйган ўқув- 
чи ҳали ҳарф танимайди. Ш унинг учун 
уларга нарса буюмларнинг микдорлари бир 
хил сонлар билан белгиланиши ўқитувчи 
томонидан оғзаки тушунтирилади. Бу мав- 
зу ҳақида тўлиқроқ маълумот олмоқчи 
бўлган ўқитувчиларга “ Математика" (1- 
синф) дарслиги юзасидан яратилган “Ўки- 
тувчи китоби"га мурожаат этишларини тав- 
сия этамиз.

2. “Бундан ташқари 6 (7,8,9,10) сони — 
рақамининг ёзилиши билан танишгандан 
сўнг ўқувчилар 3-+-6, 4+5 ва шунга ўхшаш 
кўринишдаги мисолларни ечишлари керак. 
Бундай мисолларнинг қандай ечилиши эса 
дарсликда кўрсатилмаган".

Аввало 6 ракэмининг ёзилиши билан та- 
нишгандан сўнг 3+6, 4+5 кўринишдаги ми- 
соллар ишлатилмаслиги ойнадек равшан-ку. 
“6 (7,8,9,10) сонининг ёзилиши" дейилганда, 
муаллифлар қавсни нима мақсадда қўллаган- 
лиги бизга номаълум, агар кэвс ичидаги сон- 
лар ҳақида гап кетса, у ҳолда 7 ва 8 сонининг 
ёзилиши ўргатилганда ҳам 3+6, 5+4 кўрини- 
шидаги мисоллардан фойдаланилмайди. 
Дарсликнинг 27-бетидаги 3-, 5- ва 28-бетда- 
ги 9-топшириқларда 9 ни ҳосил қилувчи 
кўринишлар, 6-топширикда миллий рухдаги 
расмлар асосида 3+6, 5+4, 4+5 каби мисол- 
лар берилганлиги мақола муаллифларининг 
фикрини инкор этади. Юқоридаги фикрлар- 
га мутлақо қўшилиш мумкин эмаслигининг яна 
бир сабаби, бугунги кун фарзандлари бун- 
дан 10 йил олдинги ўз тенгдошларидан зук- 
колиги ва зийраклиги билан анчагина фарқ 
қилишини унутмаслик керак.

3. “Болалар 10 ичида қўшиш ва айиришга 
доир барча мисолларни ечиб бўлганлари- 
дан сўнг, дарсликда “ 10 ичида сонларни 
қўшиш ва айириш” мавзуи (39 — 70-6.) 
бериладики, аслида ўқувчилар дастлаб бир- 
ни қўшиш ёки айириш, сўнгра 2 сонини 
қўшиш (айириш)ни ва ҳоказони ўргатади- 
ган мисолларнинг ечилиши билан тани- 
шишлари керак. Дарсликда бунга ҳеч қан- 
дай тушунтириш берилмайди” .

Дарсликда, умуман, бундай сарлавҳа 
(мавзу)нинг ўзи йўқ. Улар даъво қилаётган 
“камчиликлар” мазкур дарсликнинг 3 9 -4 0 -  
бетида “Бирни кетма-кет қўшиш ва айи- 
риш” , “Сонга 2 ни қўшиш ва сондан 2 ни 
айириш”га доир мисоллар тушунтиришлар 
билан ўз ўрнида берилган ҳамда зарур ма- 
шқлар билан мустаҳкамланган.

4. “Бу ерда ўкувчилар учун мураккаб бўлган 
сон таркиби ҳакидаги масала қўшиш жадва- 
лини ўрганишдан олдин бериладики, бу ме- 
тодика нуқтаи назаридан мақсадга мувофиқ 
эмас ва ҳеч қачон ўзини оқламайди”.

Савол туғилади: “Мураккаб бўлган сон 
таркиби ҳақидаги масала” деганда такриз- 
чилар нимани тушунадилар? У қўшиш жад- 
валидан олдин қаерда берилибди? “Бу ме- 
тодика нуқтаи назаридан ҳеч қачон ўзини 
оқламайди”, деб ҳукм чиқаришга улар шо- 
шилишмадимикан? Ҳурматли мақола муал- 
лифлари “мураккаб бўлган сон таркиби 
хэқидаги масала” деган дарсликнинг қайси 
бетидаги нечанчи масалани назарда тутиш- 
ганлиги бизга бутунлай қоронғи.

йНима қилишимиз керакТ1 (“ЎзАС” 2004 йил 27 феврал) мақоласиии ўқиб
Бизнинг фикримизча, биринчидан, сон- 

нинг таркиби сонларни рақамлаш бўлими- 
да ўтилади. Соннинг таркиби мураккаб ту- 
шунча эмас. Соннинг таркибини билган 
ўқувчигина арифметик амалларни бажара 
олади. Бу мавзунинг номи тўлиқ келтирил- 
маганига ҳайронмиз. Чунки дарсликдаги 
мавзунинг номи “Қўшиш ва айириш жад- 
вали"дир (52-бет).

5. “Дарсликда иккинчи ўнлик сонларининг 
ҳосил бўлиши ҳам тушунтирилмаган. Му- 
аллифлар тўғридан-тўғри 10 дан 20 гача 
бўлган сонларни бир қаторга ёзиб 
қўйиб, бу сонларга доир мисол ва 
масалалар ечишни таклиф қилади- 
лар (84-6 №3, 85-6 №5, 7, 9 ваЮ 
ва қолган ҳамма бетларда)".

Даъвогар мақола муаллифлари 
дарсликни “Ўқитувчи китоби" ме- 
тодик қўлланмаси билан адаштириб 
юборишганга ўхшайди. Дарсликнинг 
84-бетида 10 дан 20 гача бўлган сон- 
лар мақола муаллифларининг даъво 
қилишларича, бир қаторга ёзилган эмас. 
Бундан ташқари, иккинчи ўнликнинг ҳосил 
бўлиши ўзига хос жадвал кўринишида ўқув- 
чилар учун тушунарли тарзда берилганли- 
гини наҳотки мақола муаллифлари кўрма- 
ган бўлишса?

6. “87-бетдаги №7 да 9+2 кўринишида- 
ги мисол тузиш учун расм келтирилган. Бу 
материал эса 2-синфда ўрганилади".

87-бетдаги расмли 7-топширикда 9+2 ни 
эмас, бу 9 га бирни кетма-кет қўшиш, яъни 
9+1+1 эканлиги акс эттирилади. Бу билан 
ўқувчи жуда яхши таниш. Бу расм 8-мисол- 
ни ечиш учун замин бўлади. Наҳотки буни 
бошланғич синф ўқитувчиси 9+2 деб тушун- 
ган бўлса. Ваҳоланки, 9+2 кўринишдаги ми- 
сол дарсликда умуман йўқ.

7. “Укувчилар 20 ичида қўшиш ва айириш- 
га доир мисолларни ечиб бўлишгач, дарслик- 
да “20 ичида амаллар" 91 — 92-бет мавзуи 
берилади. Бундай мисолларни ечиб бўлган 
болаларга бу мавзунинг нима кераги бор?"

20 ичидаги амаллардан олдинги мав- 
зуларда икки хонали соннинг хона бирлик- 
лари, яъни рақамлашга доир вазифалар 
кўрилган. 20 ичида амаллар эса, матема- 
тик&нинг асосий мавзуи сифатида ўқувчи- 
ларга алоҳида ўргатилади. Олдин ўтилади- 
ган мавзуларда ўқувчиларга билим бери- 
лади, кейинги мавзуларда эса билим мус- 
таҳкамланади.

8. “Дарсликнинг давомига ҳам умуман 
тушуниб бўлмайди. Болаларга 93 — 94-бет- 
ларда яхлит ўнликларни қўшиш ва айириш 
таклиф қилинади. 95-бетда эса 100 гача 
бўлган сонлар мавзуи келтирилади...”

Тўғри, 20 ичидаги сонлар концентри 
ўрганилгандан сўнг 21 дан 100 гача сонлар 
концентри ўтилади. “ 100 ичида санаш” 
мавзуи “ 100 ичидаги сонлар”дан олдин 
берилиши керак эди. Мавзулар ўрни ал- 
машиб қолибди. Шу сабабли мақола муал- 
лифларининг бу эъгирозларини ўринли 
деб ҳисоблаймиз.

9. “Дарслик Ўзбекистондаги мактаблар- 
нинг I — IV синф ўқувчилари ўқийдиган 
дастурга мос келмайди” .

Ушбу эътирозга нисбатан яна шуни таъ- 
кидламоқчимиз, дастурни мутахассислар 
тузади, мазкур дарслик муаллифлари ҳам 
мутахассис сифатида дастур тузиш ҳукуқига 
эга.

Улар томонидан тузилган дастур ва унинг 
асосида яратилган дарслик 2002 йилда Узбе- 
кистон Республикаси Халқ таълими вазир- 
лиги томонидан ўтказилган тендер ғолиби 
бўлган. Дарсликда берилган тартиб ДТС та- 
лабларига мос келади.

10. “Муаллифлар дарсликда 32+27, 69- 
48, 79-77, 40-9, 42+38, 64+36, 85-35, 100-9, 
100-54 кўринишидаги мисолларни кири- 
тишни лозим топмаганлар. Бироқ, бирин- 
чи синф ўқувчилари бундай мисолларни 
еча олишлари керак, акс ҳолда, улар ик- 
кинчи синфда ўқий олмайдилар".

32+27, 69-48, 79-77, 40-9, 42+38, 64+36, 
85-35, 100-9, 100-54 кўринишидаги мисол- 
лар тўла 2-синф дастурига тегишли. Бу йи- 
ғиндига йиғиндини қўшиш, йиғиндидан йи- 
ғиндини айириш ҳоллари 1-синф учун хос 
эмас.

11. “Биз ўқитувчилар энди нима қили- 
шимиз керак? Болаларни қачон, қайси дар- 
слик бўйича бундай мисолларни ечишга 

ўргатамиз?"
Мақола муаллифлари аввало, 
ДТСдаги дастур талаблари 

билан танишишлари лозим, 
деб биламиз. Дастур бўйича 

ўтиладиган мавзулар син- 
флар бўйича ўз аксини 
,топган. Қолаверса, қайси 
дарслик билан ўқитилиши 
ҳар йили “ Маърифат" 
рўзномасида эълон қилиб 

борилади.
12. “Ниҳоят, дарсликда 

ундаги барча оғзаки машқ- 
ларни бажаришга ёрдам бе- 

радиган асосий дидактик восита — 
илова берилмаган” .

Оғзаки машқлар бажаришга ёрдам бе- 
радиган дарслик иловалари эски методи- 
када қўлланилиб, ўзини оқламаганлиги 
учун улар тавсия этилмаган. Қолаверса, 
илова оғзаки машқларни ўргатишда асо- 
сий восита эмас. Оғзаки машқларни ба- 
жариш учун бугунги кунда кўплаб замона- 
вий дидактик воситалар мавжуд. Бу воси- 
талар ўқитувчидан ўз устида ижодий иш- 
лашни талаб этади.

13. “Дарсликка қўшимча қилиб чиқарил- 
ган дафтар ҳам талабга жавоб бермайди...”

Дафтарни яратишда қатор ривожланган 
давлатлар (АҚШ, Канада, Германия, Рос- 
сия) тажрибалари ижодий ўрганилди. Бун- 
да асосан ўқитувчига эркинлик бериш кўзда 
тутилди. Дафтар дарслик билан узвий боғ- 
лиқ бўлиб, у ўқитувчи вақтдан унумли фой- 
даланиши учун оғзаки ва ёзма машқлар

фикрни ифодаламайди. Бизнинг тушуни- 
шимизча, масаланинг ўқиш методлари ва 
тушуниш методлари бор. Агар айблов аниқ 
бўлганида эди, нима сабабдан дарсликка 
улар учун тушунарсиз бўлган ушбу масала- 
ларнинг киритилгани ҳақида аниқ жавоб 
берган бўлар эдик.

Мақола муаллифлари келтирган айблов ва 
камчиликлар асосан ўз тасдиғини топмади. 
Шундай экан, ҳурматли ҳамкасабаларимиз 
яна қандай “камчиликлар"ни назарда тутаёт- 
ган эканлар... Агар тақризчиларимиз дарслик 
муаллифлари билан бақамти ўтириб, ушбу 
дарслик ҳақидаги фикр ва мулоҳазаларини 
холисона баён этсалар, дарсликнинг кейин- 
ги нашрларида бундай таклифлар инобатга 
олиниб, натижада дарслик мукаммаллашу- 
вига ҳисса кўшган бўлар эдилар. Ахир дарс- 
лик муаллифлари ҳам, юқорида тилга олин- 
ган мақола муаллифлари ҳам охир-оқибатда 
умумий манфаатлар, муштарак мақсадлар 
йўлида хизмат қилмайдиларми? Ҳаммамиз 
учун энг муҳими, жамиятимизнинг келажаги 
бўлмиш фарзандларимизга мазмунан тушу- 
нарли, тили равон, мантиқан ўқувчи онгига 
як^н, илмий-услубий жиҳатдан мукаммал дар- 
сликлар етказиб бериш эмасми?

Дарслик яратиш замон билан ҳамнафас, 
қадам-бақадам ривожланиб, такомиллашиб 
борадиган жараён. Шу сабабли, дарслик- 
даги айрим жузъий камчиликлар дарслик 
муаллифлари томонидан кейинги на- 
шрларда, албатта эътиборга олинади. Ушбу 
дарслик 2000 йилда синов дарслиги си- 
фатида 10 000 нусхада чоп этилди ва 2000- 
2001 ўқув йили давомида Халқ таълими 
вазирлиги томонидан белгиланган мактаб- 
ларда синов тажрибасидан муваффақият- 
ли ўтган. Шундан сўнг Илмий-методик кен- 
гаш тавсиясига мувофиқ оммавий нашрга 
тавсия этилганлигини яна бир бор эсла- 
тиб ўтмоқчимиз.

М аҳаммаджон АҲМЕДОВ, 
Набия АБДУРАҲМОНОВА, 

Маманазар ЖУМАЕВ
Илм мунозарасиз, баҳсларсиз ривожланмаслиги кўпчиликка аён ҳақиқат. Шу боис 

“Ўзбекистон адабиёти ва санъати" газетасида бир масалага турлича ёндашилган 
баҳслар берилиши анъанага айланган. Газетамиз саҳифаларида кўплаб адиблар, 
шоирлар, адабиётшунослар асарлари ҳақида танқидий мақолалар чоп этилган. Улар 
ҳақида илмий мунозаралар бўлган. Яна бир ҳақиқат: аксар ҳолларда бундай баҳслар- 
да асари танқид қилинган муаллифлар иштирок этмаганлар. Чунки баҳс маданияти 
шуни тақозо этади.

Биринчи синф “Математика” дарслиги ҳақидаги “Нима қилишимиз керак?” сар- 
швҳали мақоланииг чоп этияиши ҳам газетамизда шакяланган мазкур анъана маҳ- 
сули. Дарслик муаллифлари мактаб ўқитувчиларининг фикрлари билан мунозара 
қилишни маъқул кўришибди — бу уларнинг хоҳиши.

Дарслик муаллифларининг айрим фикрларига қўшилган ҳолда мактаб ўқитувчи- 
ларини ҳэм ноҳақ деб бўлмайди. Зеро, дарслик муаллифларининг ўзлари ҳам: “Тўғри, 
20 ичидаги сонлар концентри ўрганилгандан сўнг 21 дан 100 гача сонлар концентри 
ўтилади. “ 100 ичида санаш” мавзуи “ 100 ичидаги сонлар”дан олдин берилиши ке- 
рак эди. Мавзулар ўрни алмашиб қолибди. Шу сабабли мақола муаллифларининг 
бу эътирозларини ўринли деб ҳисоблаймиз” , дея буни эътироф этишган.

Мактаб ўқитувчилари мазкур дарсликнинг Ўзбекистондаги мактабларнинг I — IV 
синф ўқувчилари ўқийдиган дастурга мос келмаслигини таъкидлайдилар. Дарслик 
муаллифлари эса “ ...дарсликни мутахассислар тузади, мазкур дарслик муаллифла- 
ри ҳам мутахассис сифатида дастур тузиш ҳуқуқига эга” , дея ўзларини оқлашга 
уринадилар. Тўғри, ҳар бир мутахассис дастур тузиш ҳуқуқига эга. Лекин улар тузган 
дастурлардан биттаси тасдиқланади ва ёзилган дарслик ўша тасдикдан ўтган дас- 
турга ҳар жиҳатдан мос бўлиши шарт.

Қрлаверса, шу муносабат билан тахририятимизга амалиётчи ўқитувчилар ва муга- 
хассйслардан келган мактублгдада хэм дарсликдаги камчиликлар курсатиб ўтилган.

Йна бир жиҳат: дарслик муаллифлари нимагадир ўзларини айбланган деб ҳисоб- 
лайдилар. Ваҳоланки, ўқитувчилар мақоласида улар шахсиятип* тегадиган бирон оғиз 
сўз йўқ. Улар дарслик яратибди — яхши. Бу дарслик ўрта мактабларда ўтилаётган 
экан— жуда маъкул. Табиийки, ҳеч &4риш нуқсонсиз бўлмайди. Ушбударслик ҳақида 
холис фикр-мулоҳазалар билдириляпти. Эндиги вазифа — дарслик муаллифлари 
тўғри таъкидлаганларидек, — “бундай таклифларни инобатга олиш, дарсликни яна- 
да мукаммаллаштириш".

Бинобарин, муаллифлар изоҳида тўғри қайд этилганидек “дарслик муаллифлари 
ҳам, мақола муздйифлари ҳам охир-оқибатда умумий манфаатлар, муштарак мақсад- 
лар йўлида хизмат қилмоқдалар. Ҳаммамиз учун энг муҳими, жамиятимизнинг келажа- 
ги бўлмиш фарзандларимизга мазмунан тушунарли, тили равон, мантиқан ўқувчи 
онгига яқин, илмий-услубий жиҳатдан мукаммал дарсликлар етказиб бериш".

Бу заҳматли меҳнатларида дарслик муаллифларига ҳам, куюнчак ўқитувчиларга 
ҳам сабр-матонат, муваффақиятлар тилаймиз.

ИЖТИМОИИ ХДЁТ БЎЛИМИ

Ш ўрчилик Норқобил аканинг ёлғизи — Ак- 
рам оғир дардга чалинди. Шифохонада да- 
воланди. Лекин, ҳадеганда ўнгланмади, ак- 
синча юролмай қолди. Шунда ҳамқиш лоқла- 
ри Норқобил акага ўғлини пойтахтга олиб 
боришни маслаҳат берди.

Шу тариқа тақдир Норқобил акани шифо- 
кор Тўхтасин Солиевга бақамти қилди. Бола 
фақир бодга чалинган экан. Бемор 2-Тошкент 
тиббиёт институти шифохонасида, профессор 
Тўхтасин Солиев ҳузурида даволаниб, тезда

подагра хасталигини илмий тадқиқ этишга ба- 
ғишланган эди. Бугунги кунда муҳим дастур — 
қўлланма саналган «Ўзбекистонда подагра» мо- 
нограф ияси олимнинг маш аққатли меҳнати 
самарасидир.

Тўхтасин Солиев қирқ саккиз йиллик фао- 
лияти давомида тўртта монография, 150 дан 
зиёд илмий тадқиқот муаллифи бўлди. У ўз 
асарларида мамлакатимизда бўғин-бод касал- 
ликларининг тарқалиш сабаблари ва даволаш 
усулларини илмий таҳлил қилиб берди. Олим

Ёдгор САЪ ДИЕВ:

1  А  А

оёққа туриб кетди. Акрам ҳозир ўнинчи синф- 
да ўқийди. Орзуи — Тўхтасин акадай қўли 
енгил шифокор бўлиш.

Ревматолог Т.Солиев Акрам каби кўплаб бе- 
морлар дардига малҳам бўлган. Тўхтасин ака 
асли Фарғона вилоятининг Риштон туманидан. 
«Болам, чиннигаронлик Соли қорининг ўғли 
яхши шифокор бўлибди, деган номни олсанг, 
майли, ўқигин», деб дуо қилган эди отаси 
ўғлини Тошкентга кузатаётиб.

Т.Солиевнинг тиришқоқлиги, ҳаракатчанли- 
ги Тошкент Давлат тиббиёт институтининг да- 
волаш факултетини муваффақиятли тугалла- 
шида қўл келди, У Риштон шифохонасида ўн 
йил ишлагандан сўнг илмий тадқиқот билан шу- 
ғулланиш ииятида яна Тошкентга қайтди. Тош- 
МИ аспирантураси, сўнгра М осква Тиббиёт 
фанлари академиясининг Ревматология инсти- 
тутида таҳсил олди.

Шифокор долзарб мавзу — ревматоидли ар- 
трит касаллиги борасида илмий изланиш олиб 
борди. Кўп йиллик кузатишлари унинг «Тош- 
кентда ревматоидли артритнинг тарқалиши ва 
кечиш хусусиятлари » мавзуидаги номзодлик 
ишидан ўрин олди, Олимнинг докторлик иши 
эса халқ орасида «бой касал>» деб ном олган

бу изланиш ларини бевосита 2-ТошМИ 
ш иф охонаси б ўғи н -б од  касалликлари 
бўлимидаги фаолияти билан узвийлик- 
да амалга оширди, минглаб беморлар 
дардига шифо топди. Унинг раҳбарлиги- 
да уч докторлик, ўн номзодлик диссер- 
тацияси ҳимоя қилинди.

Айни кунда тиббиёт фанлари докто- 
ри, профессор Тўхтасин Солиев 2-Тош- 
МИ госпитал-терапия кафедраси муди- 
ри, Республика Ревматология маркази 
директори, Соғлиқни сақлаш вазирлиги 
бош ревматологи сифатида кўплаб хайр- 
ли ишларда бош-қош. Севара Валиева, 
М.Жабборов, Гулнора Умарова, Саъдул- 
ла Абдуллаев каби ёш олимлар унинг 
қўлида камолга етди.

— Бугунги кунда бўғин-бод хасталиги би- 
лан оғриган беморлар муолажаси илмий-да- 
волаш режаси бўйича амалга оширилмокда, 
— деди ревматолог Тўхтасин Солиев ЎзА мух- 
бирига. — Айниқса, хасталикни турли гиёҳ- 
лар, шифобахш сувлар билан даволашнинг ил- 
мий тадқиқи амалиётда яхши самара бермоқ- 
да. Бундай даво усулини қўллаш жаҳон тиб- 
биётида ҳам муҳим аҳамият касб этади. Шу 
м ақсадда биз Польша, Австрия, Испания, 
Франция каби давлатларда ўтказилган ревма- 
тологлар анжуманларида ўз маърузаларимиз 
билан қатнашдик. Бу янгиликни дунё олимла-
ри юқори баҳолади.

Меҳнат инсонни улуғлайди, деб бежиз ай- 
тилмайди. Таниқли ревматолог Тўхтасин Со- 
лиев ҳам ўз меҳнати, тиниб-тинчимаслиги би- 
лан қадр топди. “Ўзбекистон Республикасида 
хизмат кўрсатган соғлиқни сақлаш ходими" ун- 
вонига сазовор бўлди. Бу эътироф — етмиш 
ёшни қаршилаган тажрибали шифокор Тўхта- 
син Солиевнинг меҳнатига берилган юксак 
баҳодир.

Насиба ЗИЁДУЛЛАЕВА,
ЎзА мухбири

Очиғи, Ёдгор Саъдиев билан суҳбатлашишни 
анчадан буён дилимга тугиб юрардим-у, лекинҳеч 
кулай фурсат топилмасди, тўгрироғи, у кишининг 
бўш вақти бўлмасди. Ҳар ҳолда Наврўз байрами 
арафасида ҳилган қўнгирогим бежиз кетмади. Биз 
учрашдик. Ёдгор Саъдиев бадиий раҳбарлик қила- 
ётган Ички ишлар вазирлигининг “Қалқон" студи- 
ясида мухтасар суҳбатлашдик. Дастлабки саволим 
доимий анъанага зид ўлароқ актёрнинг айни кун- 
даги ишлари ва режалари ҳақида бўлди.

— Ҳозир “Шайтанат” филмининг охирги қисм- 
лари устида ишлаяпмиз, — деди Ё.Саъдиев. — Тўрт 
йил давом этган 20 серияли катта асар устидаги 
иш якунланай деб қолди. Телевизион камера би- 
лан суратга олинган бўлса-да, сериалимиз аслида 
бадиий филм йўналишида ишланди.

Мазкур асар устидаги иш ниҳоясига етган бўлса 
ҳам ёзувчи Тоҳир Малик билан ҳамкорлигимиз 
давом этади. Адиб билан янги асар устида иш бош- 
ладик. Саксонинчи йиллар воқеалари, “ўзбеклар 
иши”, катта бир раҳбарнинг бу воқеаларга муно- 
сабати ҳақида ҳикоя қилувчи филмни ҳозирча 
шартли равишда “Арафа” деб номладик.

Тоҳир ака яна бир сценарийга қўл урганлар. Ин- 
соний муносабатлар, отадан кейин қолган ака-ука- 
лар ўртасидаги вазият, арзимаган нарса билан 
орадан мехр-оқибатнинг кўтарилиши ҳақида ҳикоя 
қилувчи бу асар “Девор” деб номланган. Бу филм- 
ларни яратишдан асосий мақсадимиз ўзбекнинг 
катта халқ эканини, ҳар қандай шарт-шароитда ҳам 
инсоф-диёнатини, меҳр-мурувватини йўқотмасли- 
гини кўрсатишдир.

— “ Ш айтанат”  филмини яратиш дан кўзлан- 
ган мақсад нима эди?

— Бу филмдан кўзланган асосий мақсад ёшлар- 
ни, фарзандларимизни шайтанат йўлидан қайта- 
риш, бу йўлнинг ҳавфли эканини, унга киргандан 
сўнг қайтиб чиқиб бўлмаслигини, оқибати ёмон 
тугашини кино тили билан тушунтиришдир.

— Ёдгор ака, аксарият катта санъаткорларнинг 
эл аро иккинчи исмларига айланиб кетган, уларни 
машхур килган роллари бўлади. Бундай образлар 
хэтто салбий йўналишда бўлиши хдм мумкин. 
Айтайлик, “ Парвона”  слектаклида машхур актёр 
ОбидЮнусов яратган Ўткурий каби. Сиз эса бугун 
халқ орасида “Асадбек” сиз. Ўзингиз бунга кдн- 
дай кдрайсиз?

— Г апингиз тўғри. Аслида салбий образ деб хугсоб- 
ланган Асадбек мухлисларнинг оғзига тушди. Бунинг 
сабаби, назаримда, Асадбек образига салбий ёки 
ижобий нуқтаи назардан эмас, инсон сифатида ён- 
дашилганида бўлса керак. У аслида тоза, ҳалол, элу 
юртига садокэтли одамларнинг фарзанди. Бироқ, у 
адолатсизлик, нохэқлик қурбонига айланди, Узича 
адолатни кэрор топтирмоқчи, оиласи ва ўзининг чек- 
кан азоб-уқубатлари учун ўч олмоқчи бўлди. Аф- 
суски, бу йўлга киргандан сўнг ундан чиқиб бўлмас- 
лигини, у ёлғон, адоват, қон ва ўлим йўли эканлиги- 
ни бошда тушунмайди. Тушунганида эса кеч эди. 
Асарни ўқиганимда Асадбек ҳақида ўз фикрим пай- 
до бўлди. У салбий образ бўлса-да, характерида 
бағрикенглик, ўзбекона чапанилик борлигини 
кўрдим. Уни инсон сифатида, чуқур драматизмга бой 
шахс сифатида тасаввур кушдим.

Сезган бўлсангиз, филмларда у бирор марта ҳам

/д

дилдан яйраб кулмайди, бемалол* ёзилиб 
юрмайди, кўзларида дард сояси... Асад- 
бек қилган ишларининг гуноҳи фарзанд- 
ларига урганини тушуниб етади. У ҳар кэн- 
ча салбий образ бўлмасин, ички ҳиссиёт- 
лари ниҳоятда самимий. Қолаверса, Асад- 
бек бадиий тўқима образ.

Ёдгор Саъдиев — Асадбек ҳақида яна 
шуни айтмоқчиманки, 6у образдан сўнг 
бошқа бирон ролни ўйнаш ва уни мух- 
лисларга маъқул қила олиш қийин бўла- 
ди. Лекин мен халқ орасида Асадбек 
бўлиб қолишни хоҳламайман. Ҳали ки- 
нода ҳам, театрда ҳам айтар сўзим бор, 
деб ўйлайман.

— Дарвоке, театр ҳакида. Анчадан 
буён театр сахнасида кўринм айсиз...

— Боя айтганимдек, тўрт йилдан буён 
давом этаётган катта ишимиз бошқа ижо- 
дий ишларга имкон қолдирмад>1. Кино би- 
лан овора бўлиб кетдим. Лекин сахиани тарк 
этганим йўқ. Сахнани ҳамиша соғинаман.

Кези келганда, театрда режиссура масаласига 
тўхталмоқчи эдим. Кейинги пайтларда хэмма теат- 
рлар бир-бирига ўхшаб кетяпти. Агар бирортаси 
фолклорга қўл уриб, озгина ютуқкэ эришса, хэмма- 
си бир йўла фолклорга киришиб кетади. Е бўлмаса, 
театрлар саҳнаси комедиялар ва трагикомедиялар 
билан банд бўлади. Назаримда, бунинг асосий са- 
бабларидан бири республикамиз театрларини ре- 
жиссура орқага тортяпти. Бармоқ билан санарли ре- 
жиссёрларни хисобга олмаганда, бу борада ярқэтиб 
кўзга ташланадиган, воқелик даражасига кўтарила- 
диган ишлар кўринмайди. Мен бу билан бугунги ре- 
жиссурамизга баҳо бермоқчи эмасман, ўз фикрим- 
ни айтяпман, холос. Чунки театр санъатида, биз 
истаймизми-йўқми, асосий гап режиссурага келиб 
такэлади. Фақат театрда эмас, кино санъатида ҳам
худди шундай.

— Ёдгор ака, шу ўринда кино хақидаги фик- 
рингиз билан ўртоқлаш сангиз. Мана, бир неча 
йилдан буён фақат шу соқа ичида фаолият 
ю ритиб келяпсиз. Хдр қолда, айтадиган гап- 
ларингиз бўлса керак.

— Тўғри айтдингиз, шу соҳа ичига сал чуқурроқ 
кириб, кино санъати ҳакида маълум фикрлар ту- 
ғилди, Айниқса, бу санъатнинг халққа ниҳоятда 
яқинлигини бевосита ҳис қиляпман.

Аниқ фикр-мулохэзаларга келсак, кино санъати 
бугун жойидан силжиди, яхши ишлар сони бир кдцар 
ортиб боряпти. Сабаби, республикамиз ҳукумати то- 
монидан хэм бу соҳага жидций эътибор берилиб, 
зарур ёрдам кўрсатиляпти. Яқинда матбуотда эълон 
қилинган Президентимизнинг фармони ва шу фар- 
монга мувофиқ кдбул к^линган Вазирлар Маҳкама- 
сининг кэрори бу эътибор ва ғамхўрликнинг ёрк^н

намунаси бўлди. Киносанъаткорлар бу ғамхўрликка 
муносиб бўлишга ҳаракат қилишлари керак Бун- 
дай деяётганимнинг сабаби, кейинги вақтларда ен- 
гил-елпи филмлар кўпайиб кетди.

Агар гапларим баъзиларга оғир ботса узо-ку 
лекин пули бўлса, дуч келган одам ҳам филм олиш- 
га киришиб кетяпти. Ахир, кино -  санъат-ку» Санъ- 
ат эса маънавиятимизнинг бир бўлаги. Демак ки- 
нога эътиборсизлик — маънавиятимизга беписан- 
длик билан баробар. Филм ишлашдан асосий мақ- 
сад фойда олиш, маълум муддат ном чиқаоиш 
булмаслиги керак. Агар ким ана шу ниятда ишла- 
етган бўлса, ўша одам маънан қашшоқ, дидсиз са- 
вияси паст бўлади, деб ўйлайман. Бугун баьзи фил- 
мларимиз менга нимани эслатиб юборяпти била- 
сизми? Ниҳоятда жўн ишланган, юзаки ҳинд фил- 
мларини. Чунки ҳинд кино ижодкорларининг қан- 
ча-қанча яхши филмлари мухлислар қалбидан жой 
олган, жаҳоннинг турли мамлакатлари экранлапи- 
Да намойиш этилган. Афсуски, биздагилар аксари- 
ят примитив ҳинд филмларидан ўрнак олишяпти 
Яқинда телевидение орқали намойиш этилган ана 
шундаи ленталардан бирини кўриб, хафа бўлиб кот- 
дим. Наҳотки, филм ижодкорлари машҳур саньат- 
корлар ва хонандалар иштироки филмдаги саёз- 
ликни, мантиқий-ғоявий бўшликни ёпиб юборади 
деб ишонган бўлсалар. Мен машҳур қўшиқчилао' 
нинг филмларда роллар ижро этишларига'қарши 
эмасман. Лекин кўрган филмларимдан чиқарган 
хулосам шуки, улар ҳали жиадий роллар ижросига 
таиер эмаслар. Камера билан яккама-якка туриб 
ҳаққонии, санъаткорона образлар яратиш хэмма ҳам 
уддалаб кетаверадиган у кддар осон иш эмас Бу- 
нинг учун актёрлик маҳорати, тинимсиз изланиш, 
энг асосииси, профессионаллик зарур.

нвсиҳвт
Ёшлик ортда қолди, турдинг оёққа, 
Азму шижоатни унутма, болам. 
Насиҳат ёқмайди энди қулоққа, 
Ақлу фаросатни унутма, болам.

I

Бу дунё аслида алдамчи бозор,
Унда лўттибозу нокаслар бисёр.
Сен марддар қошида мард булгин, зинҳор 
Хайру саховатни унутма, болам.
Балки дастурхонинг доим мўл бўлмас, 
Омад ҳам ҳамнша чарақлаб кулмас. 
Ким айтар суянган падаринг улмас, 
Сабру қаноатни унутма, болам.
Ёвуз кимсалардан айлагил ҳазар, 
Уларнинг қалои пуч, тиллари заҳар. 
Ахтара-ахтара дуст топсанг агар, 
Меҳру садоқатни унутма, болам.

“Уткан куняар” ва “Меҳробдан чаён”дек теран 
санъат намунаяарини синчикяаб ўқиган киши 
уяарни абадият кошонасига ояиб кирган жиҳат- 
ларга қайта-қайта дун келаверади. Ҳайратланади. 
Роман матнида кўнгилни ўзига ипсиз боғлайди- 
ган ажойиб жозиба, дилларга завқ берадиган ли- 
рик оҳанг бор. Асар табиатига хос фазилатларни 
англаш учун одций товушлар уйғунлигидан тортиб, 
муайян сўз, сўз бирикмаси, гап ва жумлалар, ба- 
диий тил — умуман матн поэтикасига дахлдор ун- 
сурлар бирма-бир кузатилиши керак. Бу изланиш- 
лар қайсидир даражада бажарилган ҳам. Аммо 
адиб эстетик дунёсининг, романлар бадиий қув- 
вати, умрбоқийлиги ва назокатининг сир-асрори 
бошқа омилларга ҳам боғлиқ.

Агар муаллиф воқеликни санъат тилида холисона 
тасвирласа, бундай асар аср ошади, умри узаяди; 
ўқувчини мафтун этади. Бу хусусият Қодирий роман- 
ларига бегона эмас, албатта. Шу билан бирга кўпги- 
на ўзбек романларида учрамайдиган, матндан ташқ- 
арида келадиган айрим қодириёна изоҳ ва шарҳлар 
борки, уларни бир сидра назардан ўтказиш фойда- 
дан холи бўлмайди.

Бу изоҳлар Абдулла Қодирий дунёқарашини, 
тарихий воқеликка эстетик муносабатини кўрса- 
тади. Романнавис баъзан умумматндан ташқа- 
рида маълум бир сўз ёки сўз бирикмасига, тари- 
хий шахслар ёки жой номларига изоҳ берса, баъ- 
зан муайян эпизодик воқеа учун қўшимча маълу- 
мотлар ёзишни лозим кўради.

Ёзувчининг бадиий воқеликни холисона тасвир- 
лаш усуллари тарихий шахсларни таништириш ёки 
маълум бир ижтимоий-маиший масалани баён 
қилиш жараёнида яққолроқ кўзга ташланади. “Ўткан 
кунлар’’да Мусулмонқул баджаҳл, ваҳший табиатли 
киши сифатида тасвирланган. “Ғариб бир бечора”- 
нинг чақимчилик-туҳматона руқца ёзган мактубини 
ўқиётиб, “киприксиз қисиқ кўзларида ўт” чақнага- 
ни, Отабек ўлимга ҳукм қилинаётган даврага, хан- 
жари қонсираган жаллодлар ҳузурига Ҳасанали 
нажот хатини олиб келганда, хат ўқиб бўлингач, Ота- 
бекка қараб “уятсиз равишда илжайиши”, Худоёр- 
хоннинг ҳам “йиртқич қайнотасининг чангалидан 
қутулғонини табрик қилғондек Отабекка кулиб” 
боқиши тасвири берилган нуқталардаги сифат- 
лашлар Мусулмонқулнинг қабиҳлигини аниқ намо- 
ён қилади. Бироқ Мусулмонқулнинг Отабек табиа- 
тидаги мардликка, жасоратга қойил қолиб: “Дав

Шу ўринда мени киношуносларимизнинг 
муносабати ҳэйрон қолдиради. Қанча-қанча яхши- 
ёмон филмлар экранларга чиқиб кетяпти, лекин улар 
нега жим туришибди? Ажабланарли ҳол. Тўғриси, 
бирор гап айтиб қўйиб, кимгадир ёмон кўринишдан 
қўрк^шса керак. Агар шундай бўлмаганида, филмлар 
ҳаққоний баҳосини олганида, эҳтимол бугун яхши 
картиналар сони янада кўпроқ бўлармиди!

— Сиз бугун яхш игина қаётий ва саҳнавий  
таж рибага  эга са нъ а тко р си з. Ш у маънода  
ёш ларга, хусусан, санъаткор ёшларга муно- 
сабатингизни қам билдириб ўтсангиз.

— Бугун ёшларимиз зўр, уларга фақат ҳавас 
қилиш мумкин. Кўплари компютерга қизиқади, тил 
ўрганишга иштиёқи баланд, қанча ёш ижрочила- 
римиз жаҳон миқёсида ўтказилаётган танлов ва 
фестивалларда муваффақиятли қатнашяптилар. 
Лекин бу — ёшларнинг ҳеч қандай камчилиги йўқ, 
дегани эмас. Биз ҳам ёш бўлганмиз, ишларимиз- 
га танқидий кўз билан қарашган. Гап фақат шу 
танқидлардан тўғри хулоса чиқариб олишда.

Назаримда, баъзи ёшлар, айниқса, қўшиқчилик- 
да фаолият кўрсатаётган ёшлар ё танқид нима эка- 
нини тушунишмайди, ёки танқидга беписандлик би- 
лан қарашади. Бундай деяётганимнинг сабаби, 
кейинги вақгларда оммавий ахборот воситаларида 
эстрада қўшиқчилиги хдқида кетма-кет ҳақпи танқи- 
дий фикр-мулоҳазалар билдирилаётганига қарамай, 
саёз, савиясиз қўшиқлар камаяётгани йўқ.

Ҳозир аксарият ёшларимиз қўшиқчиликка ўзлари- 
ни ураётганларининг асосий сабабларидан бири, 
менимча, фойда кўришга интилиш. Албатта, уларнинг 
орасида истенцодлилари, санъатни яхши тушуна- 
диганлари ҳэм кўп. Лекин аксарият қўшиқлар бир 
хил йўналишда, бир хил оҳангда. Эҳтимол, бу хэли 
ҳакякий санъат нималигини тушунмайдиган ёшлар- 
га ёқар. Бунинг зарарли томони шундаки, ана шу 
ёшларнинг диди ўтмаслашиши, мусиқий савиясига 
путур етиши мумкин. Майли, хдваскор қушиқчилар 
ўзларича куилаб юраверишсин. Аммо катта саҳналар- 
га, радио-телевидениега бундай қўшиқларни ўйлаб 
қўйиш керак. Ана ўшанда ёшлар ўз устларида иш- 
лашга, изланишга ўрганишса ажабмас.

— Ёдгор ака, ўзингиз кам  тор чалиб, яхш и- 
гина куйлай оласиз. Айниқса, “ Кўзларингни  
яш ирма”  кўш игини дард билан, м ароқ билан 
куйлаш ингизни яхш и биламан. Узингизнинг 
қ ў ш и қ л а р и н ги з н и  я х л и т  қи л и б  ё з д и р и б
қўйсангиз бўлмайдими?

— Тўғри, ўзбек халқ қўшиқларини, мақомларни 
яхши кўраман. Яхши қўшиқ руҳиятимни кўтара- 
ди, ҳордиқ чиқаришимга ёрдам беради. Ўзим айт- 
ган қўшиқларии ёздиришга келсак, шундай ния- 
тим бор. Бу ишни, аввало, ўзим учун, оилам учун 
қилмоқчиман, Ҳар ҳолда, бир кун келиб овозим 
ёзилган кассеталар оиламга, набираларимга ас- 
қотиб қолади, деб умид қиламан. Ўзимни ҳозир- 
гача бир армон қийнаб келади. Отам Ҳабиб Саъ- 
диев театр актёри бўлганларини биласиз. Шу би- 
лан бирга, у киши яхшигина қўшиқлар ҳам айт- 
ганлар. Отамни билганларнин! айтишича, плас- 
тинкага ёзилган қўшиқлари бор экан. Шу пайтга-

■

Атоқли шоиримиз Абдулла Орипов айни Наврўз айёмида олтмиш уч ёшга тўлди. 
Халқимиз учун Наврўз ҳам, табаррук олтмиш уч ёш х.ам азалдан хосиятли хисоб- 
лаб келинган. Ш у муносабат билан севимли ш оиримизнинг х.али сиёхи куримаган  
шеърларини сизга ҳавола этмокдамиз.

Оғам деб кимлардир силар бошингни, 
Укам деб еб кетар оиров ошингни. 
М инг бир тарозига солар тошингни,
М акру адоватни унутма, болам.
Каслар бор, қадрингни гоҳо билмаслар, 
Гоҳо билсалар ҳам кўзга илмаслар. 
Гарчанд улар сенга парво қилмаслар 
Фазлу диёнатни унутма, болам.
Дину пайғамбардан лоф ургайлар гоҳ 
Бетавфиқ кимсалар гумроҳ ва суллоҳ. 
Улар Чорёрларга қазганлар-ку чоҳ, 
Касри касофатни уиутма болам.
Нодонлик белгиси беҳуда ғурур, 
Оллоҳнинг душмани — кимки такаббур. 
Мағзи тўқ бошоқнинг эгилишин кўр, 
Сирру синоатни унутма, болам.
Кадамда учрагай азизлар хоки, 
Иулингни ёритгай ақлу идроки. 
Уларнинг руҳлари шод бўлсин, токи 
Зикру зиёратни уиутма, болам.

Турфа синовларга дуч келгай инсон, 
Гоҳида шодондир, гоҳида нолон. 
Чорасиз қолсанг ҳам, лекин ҳеч қачон 
Адлу адолатни унутма, болам.

штммшмшм

ТЯВБЯ
Балки бўлолмадим Сизга муносиб,
Буни кеч билганим учун ҳам тавба. 
Сизга шеърлар битиб, мактублар ёзиб, 
Безовта қилганим учун ҳам тавба.

Дунёда бормикан Сиздек жафокор, 
Сиздек меҳри тансиқ, парвосиз дилдор. 
Вафо деган сўзни бекордан-бекор 
Қулоққа илганим учун ҳам тавба.
Ахир юрмасмидим мен ҳам шўх, шодон, 
Сизнинг борлигингиз билмасдан, хандон 
Сизни деб шунча йил саргашта-сарсон
Бағримни тилганим учун ҳам тавба.

кошки
зингча бир одим отсанг, кошкийди, 

ьки шон-ш^ҳратга ботсанг, кошкийди. 
Бугун-ку тунимни кийиб юрибсан,
Кириб 1уримда ҳам ётсанг, кошкийди

нооон
Дунёга яшай деб келади Инсон, 
Яшамоқлик учун ахтарар имкон. 
Сен-ку бу дунедан тўиган экансан, 
Бошқаларни нега қиинайсан, нодон?!

ган баҳоларига бефарқ қарамади.
Кўпчилик адабиётшунослар томонидан 

салбий тип сифатида талқин қилинган Ху- 
доёрхон образининг бадиий талқини нис- 
батан ўзгача экани маълум. Айнан ана шу 
хусусиятни эътиборда тутган ёзувчи “Меҳ- 
робдан чаён” романида ўз қаҳрамони ти- 
лидан айтилаётган фикр билан баҳсга ки- 
ришиб изоҳ ёзади. “Оғача ойим” бўлими- 
да Гулшанга хоннинг хотини: “Сайиднинг 
никоҳларида биз ўнлаб кундашмиз...” , дей- 
ди. Адиб ўзи сўзлатаётган бу қаҳрамон ну- 
тқидаги шу гапни изоҳгалаб ҳисоблайди; 
“Шариъатда тўрттадан ортиқча хотин олиш 
йўкдир. Худоёрнинг расмий никоҳидаги 
хотини тўрттадан ошмас, яъни, янги хо- 
тин оладиган бўлса, тўртинчи хотинини ка- 
низликка кечириб, ўрнига янгисини қўйиб 
турар эди. Оғача канизакликка кечирилган- 
ларни ҳам унда қўшиб ҳисоблайдир”. Шу 
билан бирга ёзувчи Розия ойим айтганла- 
рига асосланиб, хоннинг ўттиздан ортиқхо- 
тинлари ҳақида умумматндан ташқарида 
салкам икки бетлик маълумот беради. Аб- 
дулла Қодирий “Мехробдан чаён” учун ман- 
балар тўплаб юрган пайтида Қўқонга бо- 
риб, ёши тўқсонларга бориб қолган, бир 
замонлар “хоннинг суюкли хотини” бўлган 
ўша Розия ойим билан учрашади. Худоёр- 
хоннинг ҳарами, хоннинг айрим ёш қуллар- 
дан бир нечасини ўқитгани, баъзиларини 
мансабларга ҳам кўтаргани тўғрисидаги 
маълумотларни шу кампирдан олади. Хон 
хотинлари хизматида юрадиган “ёш югур- 
дак қулча”лар ўн икки ёшга етгач, ҳарам- 
дан чиқарилиб, бошкэ ишга ўтказилган. Эр- 
лиги олинган (бичилган) иккита қул — Эш- 
мат саркор билан Тошмат саркор ҳам 
ҳарамга “хондан ташқари” кирган эмас.

аниқлигининг аҳамияти муҳим. Қодирий ўз роман- 
ларида тилга олинган айрим жой номлари китоб- 
хон учун изохталаб эканини яхши англаган. “Ўткан 
кунлар” аввалида айтилганидек, Отабек савдогар- 
лик қилиб Шамайга борган. Бироқ “Шамай” изоҳ- 
талаб жой номи. Бу шаҳарни муаллиф: “Семипа- 
лат шаҳри, хон замонларида Туркистон савдогар- 
ларининг ўрис билан олиш, бериш ■— савдо ша- 
ҳарлари бўлғондир”, деган тарзда китобхонга та- 
ништиради. Шунингдек, “Кировчи” , “Оқ тепа” , 
“Минг ўрик” каби жойлар ҳақидаги маълумот- 
лар ҳам роман “ҳошия”сидан ўрин олган.

Абдулла Қодирий ўз асарлари билан ўзбек ада- 
бий тилини бойитди; шевага оид сўзлардан унуМ- 
ли фойдаланди. Адиб халқ тилида қўлланадиган 
“чип” сўзи учун “ғов, баррикада маъносида”, “қир- 
чиллаш” сўзига “Одатда қорга айтилади. Масалан, 
қаттиғ совукда ёкран қор қирчиллайди. Шундан олиб, 
айни етилган йигитларни қирчиллама йигит, дей- 
дилар” тарзида матндан ташқарида изоҳлар ёзди. 
Бошқа бир диалогда келган “эшик” сўзини “Фарғ- 
онада ҳовлини эшик дейдилар” ёки яна бйр диа- 
логдаги “Ўғулми, ҳолва?” саволининг иккинчи қис- 
ми жавобини: “Тошкандца "қиз туғди” ўрнига “ҳолва 
туғди” дейдилар”, деб изоҳлайди. «Мехробдан чаё- 
н”да Худоёрхон: “Эналаринғ арапқа текканма?” дей- 
ди мирзоларни койиб. Абдулла Қодирий шу '‘эна- 
ларинғ” сўзининг охирги “нғ” товуши устида тил- 
шунос сифатида фикр юритади, "нг” ва “нғ” то- 
вушларининг махражлари — артикуляция ўрни ху- 
сусида сўзлайди. 20-йилларнинг ислоҳ қилинган 
алифбосида юмшоқ “нг” билан қалин “нғ” товушла- 
рини фарқлайдиган махсус шакл йўқлигидан кую- 
нади. Таркибида “нғ” товуши бўлган сўзлардан бир 
неча мисол келтиради ва ийманибгина: “Бу йўғон 
"нғ” ҳам “ғ” ҳарфининг устига нуқта қўюлиб ёзил- 
самикин...” , деган таклифни беради. Тилдаги бун- 
дай муаммоли фонетик ҳодисага махсус тўхталга- 
ни адибнинг ўз она тили муаммоларига бўлган му-

юрагинг бор экан, йигит...
Ҳайфки, гуноҳинг бўйнин- 
гда” , деган гапидан кей- | 
ин Абдулла Қодирий мат- | 
ндан ташқарида қуйидаги ! 
бир изоҳни ёзади: “Му- 
сулмонқулнинг ўзи ҳам 
фавқулодда юраклик эди.
1853 м. тарихида Мусулмо- 
нкул кўқонлиларға асир ту- 
шиб, уни тўпдан отиб | 
ўлдириш учун дордек бир 
нарсанинг устигт» ўтқуза- 
лар. Иккинчи томондан 
тўпка ўт беришни кутади- 
лар. Шу вақтда кишилар ■
Мусулмонқулдан сўрай- 
дирлар: “Энди қалайсан, 
чўлоқ?” Мусулмонқул ку- 
либур-сурвоб берадир:
“Алҳамдулиллоҳ, ҳали ҳам сизлардан юқори бир 
ерда ўлтурибман!” (Муал.)” . Роман ичкарисидаги 
мансабда ўтирган Мусулмонқул билан “ҳошия”да қис-. 
қача таърифи берилган тугқун, аммо мард Мусул- 
монқул орасидаги фарқни сезиш, бу образни айни 
изоҳ асосида янада теранроқ тасаввур этиш қийин 
эмас. Ёзувчи Мусулмонқулни дунёси алғов-далғ- 
ов бўлиб турадиган, баъзан кибрга кетиб, баъзан 
ўзига келадиган бир инсон сифатида беради. Бун- 
дай холис таъриф-тавсиф матндан таш- қарида 
Ўтаббой образи учун ёзилган изохда ҳам кузатила- 
ди. “Ўтаббой қушбеги қипчоқ бекларининг тузук- 
ларидандир. Бу киши Марғилонда 1263-67 ҳижрий 
йиллар орасида бек бўлиб турди. Мусулмонқулнинг 
азлидан сўнг унинг ўрнига мингбоши (ҳарбия ва

тт койирий т м м и н г  по йиппиги

Абдулла Қодирий ижоди қарийб тўқсон йил- 
дан буён ўрганиб келинади. Ўзбекистон Рвс- 
публикаси фан арбоби, проф ессор Собир Мир- 
валиевнинг якинда “ Ф ан” нашриёти томонидан  
чоп этилган “ Абдулла Қодирий”  номли моно- 
граф ияси улуғ адибимиз ижодига бугунги кун 
воқелиги нуктаи назаридан ёндош илгани 6и- 
лан аҳамиятлидир. Китобда адиб ҳаёти ва ижо- 
дий ф аолиятининг хали кўпчиликка номаълум  
бўлган, кам  ўрганилган сақиф алари қақида  
фикр юритилади.

Яқинда С .М ирвалиевнинг “ Абдулла Қоди- 
рий” монограф ияси такдимоти бўлиб ўтди.

Китобда Абдулла Қодирий хэётй ва ижоди  
саналари, шажараси ва адиб қатл этилган жой  
харитаси илова қилинган. М азкур нашр масъ- 
ул муҳаррири проф ессор Наим Каримов. Ки- 
тоб 2000 нусхада чоп этилган.

бош вазир) бўлиб белгуланди. Марғилонда Ўтаб- 
бойдан қолғон осор ҳам бор” . Романнинг бошқа бир 
саҳифасида адиб Нормуҳаммад кушбегини отаси: 
“Юртни тинч тутти, кўб яхши одам эди, худо раҳ- 
мати” , деб хотирлаганлигини ёзади. Бундай ўрин- 
лардаги ёзувчининг муносабатини англаш, роман 
ичкарисидаги умумпафосдан бир оз ўзгача моҳи- 
ятни илғаб олиш мушкул эмас. Ҳолбуки, давр тан- 
қидчилари юқори табақа вакилларининг ҳар доим 
оғзи қон, инсонлик қиёфасини йўқотган, қиличи 
қонсираган жаллодлар сифатида тасвирланишини 
талаб этар эди. Абдулла Қодирий ўша тарихий шах- 
слар ҳаётининг муайян даврини — эхтимол “кир ва 
қора” даврини — тасвирлар экан, улар табиатига 
хос инсоний сифатларга, эл-юртнинг уларга бер-

“Розия ойимнинг айтишига 
қараганда, шу икки қулдан бошқаларнинг эрлиги 
йўқотилмағон экан. Бундан онглашиладирким, Ху- 
доёр ҳарами тўғрисида ёзғувчи ўрусларнинг қул 
(евнух)ларни каниз ва хонимлар билан аралаш 
юрған ҳолда кўрсатишлари муболағадир” . Мабо- 
до, адибнинг нияти тарихни фақат кирли, қора 
рангда кўрсатиш бўлса, Худоёрхон ва бошқа тари- 
хий шахслар “ҳимоя”си учун, уларнинг маърифа- 
ти, адолати, мардлиги хусусида махсус изоҳлар- 
ни ёзиб ўтирмас эди. Шунингдек, бошқа шаръий 
масалапарда ҳам баъзан матндан ташқарида “Чўри 
хотинларда кишидан қочиш расми йўқ эди” (Тўйбе- 
ка тўғрисида), “Хотинлар орасида қулдан қочиш йўқ 
эди” (Ҳасанали билан боғлиқ бир масалада) кабй 
жумлаларни ёзиб ўтадики, ушбу изоҳлар ҳам адиб 
маънавий-маърифий, аниқроғи, “хон мусулмон, бек 
мусулмон, халқ мусулмон, бунинг устига юриш-ту- 
риш ҳам мусулмонча, ҳукмлар ҳам шариатча” бўлган 
замонлар манзарасини теран тасаввур этганини 
кўрсатади.

Тарихий романларда воқеалар кечадиган макон

ча қидириб келяпман, лекин ҳали тополганим йўқ. 
Агар қаердадир, кимдадир сақланиб қолган бўлса, 
оиламиз билан миннатдор бўлардик.

Энди ўзимнинг ёзиб қўймоқчи бўлган қўшиқ- 
ларимга келсак, юрагимда бироз хавотир, ҳадик 
бор. “Агар шуни амалга оширсам, тўғри қилган 
бўламанми? Профессионаллик даражаси қандай 
бўлади? Невара — чевараларим олдида уялиб қол- 
майманми?” деган саволлар қийнаб турибди мени.

— Биласизми, бундай вақтда қар хил анди- 
шаларни йиғиштириб кўйиб, юракка кулоқ со- 
лиш керак, назаримда. Қолаверса, сиз кўш иқ- 
чиликда профессионал ижрочиликка даъвогар 
эм ассиз-ку.

- — Эҳгимол, ҳакдирсиз. Ўзи вақт хэм кетиб боряп- 
ти. Ҳозир имкон борида, ҳали овоз ўз кучини 
йўқотмаган пайтда ҳаракат қилиб қолиш керак.

— Сўзларингизни тинглаб ўтириб, Сизга қава- 
сим келди, катта санъаткорсиз, яхшигина кўш иқ 
айтасиз, мана, бошкэ ниятларингиз бор. Бунинг 
устига футболнинг ашаддий иш кибозисиз...

— Ҳа, албатта, қизиқаман. Биласиз, ”Пахтакор” 
командаси таркибида майдонга ҳам тушганман. 
Лекин, нон-насибам театрга боғланган экан, ак- 
тёр бўлиб кетдим. Шундай бўлса ҳам, “Пахтакор” 
стадионида ўтадиган ҳар бир ўйинни бориб кўра- 
ман. Ижод билан банд вақтим бундан мустасно, 
албатта. Яхши футбол кўрсанг худди яхши бир 
спектакл кўргандек озиқ оласан. Менимча, фут- 
бол дунёда энг мухлиси кўп санъат.

— Ҳам проф ессионал, қам иш қибоз сифа- 
тида ўзб е к ф утболининг бугуни  ва эртаси  
хақидаги ф икрингиз?

— Бугунги футболимиз ҳақида турли фикрлар 
қулоғимга чалиниб туради: баъзилар норози, баъ- 
зилар эса мутлақо тўнини тескари кийиб олган, 
ҳаммасидан ҳам хайрихоҳлари, назаримда, кўпчи- 
ликни ташкил қилади. Ва мана шу одамларнинг 
муносабати тўғри. Чунки бугун ўзбек футболидан 
бирданига катта натижаларни талаб қилиш 
ноўрин. Ёшларимизнинг жаҳон биринчилиги фи- 
налида қатнашганининг ўзи катта гап. Шунинг 
ўзиёқ футболимизнинг келажаг идан далолатдир.

Ҳозир жаҳон футбол оламида номи тилга ту- 
шиб қолган, чет эл командаларига таклиф этила- 
ётган ўйинчиларимиз бор. Миржалол Қосимов эса 
ўзбек футболининг ёрқин юлдузларидан бири. 
Юртимиз футболчилари орасидан Красницкий, 
Абдураимов, Иброҳимов, Иноятовга ўхшаган зўр 
футбол усталари чиқишига ишонаман.

Юқорида айтганимдек, футбол ҳам санъат. 
Санъаткор ҳам, футболчи ҳам тинимсиз излани- 
ши, ўз устида ишлаши, маҳоратини ошириб бо- 
риши корак, Ҳар икки соҳада ҳам буларга амал 
қилинмаса, яхши натижага эришиб бўлмайди. 
Зеро, фақат юксак профессионализмгина барча со- 
ҳаларда катта ютуқларга эришишнинг гаровидир. 
Бугун футболчиларимизнинг аксариягида профес- 
сионалликка интилиш кучли, аммо улар орасида 
адашиб кириб қолганлари ҳам бор. Айтайлик, да- 
ромадни ёки шон-шуҳратни ўйлаб.

Нокамтарлик бўлса ҳам бир воқеани айтиб бера-

ман. Бир пайтлар “Пахтакор” командаси таркибида 
ўйнаганимда, менга ойлик маош тайинлашганини 
билмаганман ҳам. Бир-икки ой ўтгандан кейин тре- 
неримиз Якушин чақириб: “Нимага ойлик олгани 
бормайсан? ё к и  ҳаммасини йиғиб, бир йиллик маош 
олмоқчимисан?” — деганди. Мен учун ўшанда асо- 
сийси, Ўзбекистоннинг энг яхши командасида ўйнаш 
бахтига мушарраф бўлганим эди. Севган ишим би- 
лан жидций шуғулланиш имкони топилганидан ғурур- 
ланганман. Умуман, инсон қандай касб билан шуғул- 
ланишидан қатъи назар, аввало, ўзи шундан қони- 
қиш ҳосил қилиши керак, қолаверса, ишини шундай 
удцаласинки, бошқалар ҳам ундан завқ олсин.

— Актёрлик хам бундан мустасно эмас, албатта.
— Актёрлик аввал-азалдан шундай касб бўлган. 

Агар актёр ижроси томошабинга таъсир қилмас экан, 
унинг бу соҳада юргани бекор. Очиғи, актёр бўла- 
ман, деган одам том маънода профессионалликка 
эриша олишига кўзи етмаса, вақтида саҳнани тарк 
этиши керак. Саҳна — муқаддас даргоҳ. Унга билиб- 
билмай, кўр-кўрона қадам босиш ярамайди.

Сизга бир мисол айтай. Миллий театр саҳнаси- 
да бир вақтлар “Мен Чилига ишонаман” спектак- 
ли қўйилган. Шу спектаклда машҳур санъаткор- 
лардан Қудрат Хўжаев кичик бир рол ўйнаган. У 
Салвадор Алендени қутлаш саҳнасида бир оғиз 
“Табриклайман”, деган сўзни айтади. Лекин бу 
сўзни шундай урғу билан, шунақанги оҳангда та- 
лаффуз қиладики, гўё бу табрик қулоғингизга 
“Яқинда кетасан” , дегандек эшитилади. Қудрат ака 
ана шу сўзни айтишини биз ёш актёрлар ҳар са- 
фар саҳна ортида кутиб турардик. Мана, санъат- 
нинг кудрати! Ана шундай актёр бўлиш карак.

— Ёдгор ака, айтмоқчи бўлган яна қандай  
гапларингиз бор эди-ю , мен сўролмадим.

— Радио-телевидениеда бериладиган реклама- 
лар ҳақида баъзи мулоҳазаларим бор. Аввало, 
яхши нарса рекламага муҳтож эмас. Майли энди, 
ҳозир бозор иқтисоди шароити, ҳар ким ўз маҳсу- 
лотини кўз-кўз қилишни хоҳлайди, Лекин ана шу 
реклама берувчилар унинг савиясига ҳам эътибор 
беришса, ёмон бўлмасди. Реклама миллий мента- 
литетимизга, турмуш тарзимиз, одоб-ахлоқ нор- 
маларимизга мос бўлиши шарт, деб ўйлайман.

Яна бир гап. Ҳайронман, радиода ҳам, теле- 
видениеда ҳам ўзбек тилидаги эшиттириш ё 
кўрсатувларда рус тилидаги рекламалар ара- 
лашиб юради. Ахир, бу айни маданиятсизлик- 
нинг ўзгинаси-ку! Бу каби ҳолатлар аслида диди 
пастлик, савиясизликнинг оқибати. Ваҳоланки, 
ўзбек халқи азалдан юксак дидли, савияси ба- 
ланд эл сифатида ҳурмат-эътибор топиб кел- 
ган. Мен бундан буён ҳам шундай бўлиб қол^- 
шини, халқимизнинг обрў-эътибори баланд, 
бошқа халқлар ичида ўрни ва мавқеи ҳамиша 
юксак бўлишини истайман. Бир сўз билан айт- 
ганда, аждодларимизга муносиб ворис бўлиши- 
миз лозим.

— Самимий суқбатингиз учун рақмат.
— Сизга ҳам ташаккур.

Гулчеқра УМАРОВА суқбатлашди

Халқимиз азалдан китобга мехр-муҳаббат қўйган.
Бугунги кунда китобга, хусусан, бадиий адаби- 

ётлар нашрига бўлган эҳтиёж ҳар қачонгидан кўра 
ортиб бормокда. Нашриётларимиз замондошлар 
талаби ва истакларидан келиб чиқиб, турли-ту- 
ман мавзудаги асарларни изчил чоп этиб келаё- 
тир. Бу жабҳада, айниқса, “Шарқ” нашриёт-мат- 
баа акциядорлик компанияси бош таҳририятининг 
амалга ошираётган ишлари таҳсинга лойиқ. Зо- 
тан, ўзбек адабиётининг кечаги кунига ва бугун- 
ги адабий жараёнга бевосита алоқадор бўлган, 
китобхонларда қизиқиш уйғотган, адабий жамоат- 
чилик эътиборини тортган ижодкорларимизнинг 
турли жанрдаги асарлари мана шу таҳририятнинг 
фаоллиги туфайли қисқа муддатда, сифатли 
босмадан чиқарилаётир. “Шарқ”да кейинги икки- 
уч йил ичида мумтоз адабиётимиз намояндалари, 
улуғ маърифатпарварларимиз, атоқли шоир ва 
ёзувчиларимизнинг кўп жилдли танланган асар- 
лари нашр этилганини мамнуният билан таъкид- 
лаш жоиз. Ҳозирги матбаачилигимиз ютуқлари- 
нинг кўп жиҳатлари “Шарқ” нашриёт-матбаа ак- 
циядорлик компанияси жонкуярларининг меҳнат- 
лари билан боғлиқ.

Газетамиз имкон қадар “Шарқ” фаолияти ян- 
гиликлари билан ўқувчиларни таништириб, чоп 
этилаётган китоблар ҳақида қисқача бўлса-да маъ- 
лумотлар бериб келаётир. Қуйида шу нашриётда 
яқинда чоп этилган таниқли адибларимиз китобла- 
ри билан таништирамиз.

М2Қ а р ш и 
чўллари, Қизил- 
қум, Қорақум 
қакяда кўп ёздик, 
насиб этса яна 
кўп ёэилар. Аммо 
ҳеч ким тасвир- 
га сиғмайдирган 
бу даштларни, 
беҳисоб хазина- 
ларни, феъли 
кенг, руҳи пок 
одамларни ва 
бу оламнинг 
жаннатий табиа- 
тини Самар Ну- 
рийдан кўп ва хўп 
ёзган эмас” .

Бу эътироф- 
лар Ўзбекисгон 
халқ ёзувчиси 
Х у д о й б е р д и  
Тўхтабоевнинг 

“Шарқ” нашриёт-матбаа акциядорлик компанияси 
бош таҳририяти томонидан босиб чиқарилган Са- 
мар Нурийнинг “Қора тонг” номли романига ёзган 
сўзбошисидан.

Истеьдодли адиб Самар Нурийнинг “Қора тонг" 
тарихий романида XIX аср иккинчи ярмида Туркис- 
тонда бўлиб ўтг ан воқеалар кдламга олинган. Асарда 
Россия империясининг юртимизга тажовузи, Бухо- 
ро амири Музаффархоннинг юрт такдири ҳал бўла- 
ётган ғоят оғир бир вазиятда журъатсизлиги, амир- 
нинг валиаҳци Абдулмалик — Катта тўранинг душ- 
манга қарши олиб борган аёвсиз кураиж, унинг 
Қарши ва Шаҳрисабздаги фаолияти таевирлан- 
ган. Роман таъсирчан усулда ёзилган, ҳаяжонли во- 
қеаларга бой. Сўэбошида айтилганидек, тарихнинг 
кўпгина саҳифалари ҳозиргача очилмай келмок/да, 
унинг бир қанча саҳифалари бирёқлама, узуқ-юлуқ 
тарзда, чала ёритилган. “Қора тонг” романи ана 
шу камчиликларни нисбатан тулдиришга хизмат 
қилади.

Замонавий ўзбек адабиётида ҳикоя жанри рав- 
нақини таниқли адиб Шукур Холмирзаев ижоди- 
сиз гасаввур этиб бўлмайди, Адибнинг аксарият 
ҳикоялари китобхоилар, мунаққидлар томонидаи

носабатини кўрсатади.
Шуни ҳам айтиш жоизки, араб ва форс тилла- 

ридан сабоқ олиш Қодирийлар замонаси киши- 
ларига одций анъана бўлгани учун романлар мат- 
нида учрайдиган шу тилларга оид кўпгина сўзлар- 
ни махсус изоҳлашга, таржима этишга эҳтиёж 
бўлмаган. 1992 ва 1994 йиларда Ғафур Ғулом но- 
мидаги Адабиёт ва санъат нашриётида бир муқо- 
ва ичида қайта нашр этилган “Ўткан кунлар” ва 
“Меҳробдан чаён" романлари тилида учрайдиган, 
бугунги китобхон тушуниши нисбатан қийин бўлган 
“ашроф” (эътиборли кишилар, улуғлар), “мусоҳиб” 
(суҳбатдош), “бесар” (боши айланган, ақлсиз), 
“масбур” (сабр қилувчи), "суи зан" (гумон, тах- 
мин, шубҳа) каби ўнлаб сўзларга ношир томони- 
дан изоҳ берилган. Абдулла Қодирий ёзган мах- 
сус изоҳ ва шарҳлар ёнига “муал." тарзидаги бел- 
ги қўйилган.

Абдулла Қодирийнинг ҳар икки романи учун 
ўзи ёзган изоҳ ва шарҳлари кўп. Булар қаторига 
“Ўткан кунлар” романи аввали ва охиридаги ик- 
кита “Ёзғувчидан” сарлавҳали изоҳларни, “Меҳ- 
робдан чаён" аввали ва охиридаги “Рўманнинг 
мавзуъи тўғрисида” ҳамда “Мирзо Анварнинг 
кейинги ҳаёти тўғрисида”ги маълумотларни, шу- 
нингдек, Сотти Ҳусайнга жавобан “Ўткан кунлар” 
ҳам “Ўткан кунлар” танқиди устида баъзи изоҳ- 
лар”ини ҳам киритиш мумкин.

Умуман олганда, Абдулла Қодирий томонидан 
ёзилган бундай изоҳлар роман қадр-қимматини 
оширади, қамровини кенгайтиради, шунингдек, 
адибнинг ижод дунёсини теранроқ очиб бериш- 
га, руҳий кайфиятини ҳис этишга ёрдам беради.

Бақодир КАРИМ
.

Н Я Ш Р И Ё Т - М Й Т Б Я Я  

КНТОБЛАҒИ
юксак баҳолан- 
ган. ;‘Шарқ” нашри- 
ётида чоп этилган 
Шукур Холмирза- 
ев сайланмаси- 
нинг биринчи 
жилдига ёзувчи- 
нинг бир нечта 
тўпламларидан 
йиғиб олинган ва 
кейинги ўн олти 
йилда ёзилиб, 
ҳали китоб ҳоли- 
да чоп этилмаган 
ҳикоялари жам- 
ланган. Бу, ал- 
батта, йирик ада- 
бий ҳодисадир.

Китобнинг ан- 
нотациясида таъ- 
ки д л а н и ш и ч а , 
т ў п л а м д а г и »  
ҳикояларнинг ҳар 
бири мустақил 
асар бўлса-да, лекин улуғвор иморатга қўйилган 
ғиштга ўхшайди: агар бирорта ғишт ўз ўрнидан 
олиб қўйилса, иморат қулаб тушмаган такдирда ҳам 
нуқсонли кўринади.

Филология фанлари номзоди, доцент Сайёра 
Холмирзаева китобга ёзган самимий сўзбошиси- 
да атоқли адиб фаолиятига қисқача тўхталади ва 
мазкур сайланманинг нашрига ташаббускор бўлган 
“Шарқ" нашриёт-матбаа акциядорлик компания- 
си раҳбари Бобур Алимовнинг жонкуярлигини 
таъкидлайди.

“Шарқ” нашриётида яқинда чоп этилган таниқ»
ли шоир Тур- 
сунбой Адашбо- 
евнинг "Орзула- 
рим — қўш қано- 
тим " шеърлар 
ва эртаклар 
тўплами бола- 
жонларга атал- 
ган ғоят ажойиб 
совға бўлди. 
Чунки бу кито- 
бига болалар- 
нинг севимли 
шоири кўп йил- 
лик ижодий фа- 
олияти давоми- 
да эълон қилган
шеърлар ва эр-
такларидан са- 
ралаб олганла- 
рини киритган. 
Шу боис, “Орзу- 
ларим — қўш 
қаногим" тўпла* 

мини таниқли ижодкорнин! сайлаимаси, десак 
ўринли бўлади Зотан, дил рубобиии болажонлар 
учун созлаган шоир, узи эътироф этганидек, ҳар 
бир сатрига юрак қўрини жойлашга интилган. 
Тўпламдан жой олган шеър ва эртакларни ўқиб, 
бунга ишонч ҳосил қиласиз.

Дарҳақиқат, “Орзуларим — қўш қанотим” кито- 
бининг ўқувчиларга манзур бўлиши сирини тўпяам* 
га сўзбоши ёзгаи адиб Тоҳир Малик шундай изоҳ- 
лайди: ‘Ъолалар ижодкорларига хос бир фазилат 
бор: ҳужжат бўйича ёш улгайиб бораееради-ю, аммо 
қалби болалигича қолаверади. Турсунбой Адашбоев 
ҳам шундайлар. Чунки... ўзлари ёзганларидйк.

*1>НКН НОК НИИТ би.ИН!
Офтобн и қа р I пил я йд и .
Куп қатори элнга
Ф ақаг гинчлик тидайди.”

Фолклоршунос олима, мохир сураткаш, этнограф, хикоя- 
навис ва шоира Габриеле Келлер хоним 1937 йил 10 апрелда 
Германиянинг Ф райбург ш аҳрида таваллуд толган. Унинг 
“ Етти тоши(1987), “ Бир бор экан ...и(199в), “ Самарканд эр- 
таклари” (2001), “ Ўзбекистонда аёляар маданияти” (2002), 
иМакта6да эртакни ўргаииш” (2002), “ Эртаклар ватани — Ўзбе- 
кистонл(1999) сингари асарлари босилиб чиққэн. Олмония- 
лик бу ижодкор аёлнинг ватанимизга чексиз мухэббати унинг 
фаолиятида бўй кўрсатиб турибди. “ Мен озод ва хур Ўзбе- 
кистонни, унииг мехиаткаш, багри кенг, мехмоидўст халкини 
узоқларда туриб согинаман. Бу халкнииг эртаклар оламига 
мафтунман. Шу эртаклар боис кўнглимда шеър ёзиш га рағ- 
бат уйғонди” , дейди Габриеле хоним.

Қуйида Г.Келлернииг ш оира Ш арифа Салимова аслият- 
дан таржима килган ш еърларидан намуналар ўқийсиз.

Кл^ёшу
Миллн

ибтипо вя интиҳо
ой, юлдузли осмон, 

иллиард йиллаб чайқалган уммон. 
Гўдак қалби — шабнамдек тоза 
Ҳаёт номли сирли дарвоза.
Кулиб кутиб, йиғлаб кузатиб,
Гоҳ гул тутиб, гоҳ тошлар отиб, 
ЦКндай яшар...
Ибтидодан интиҳо қадар •  • •

Қордек оқ қуш келиб — бир оққуш келиб 
Мени олиб учди боқий дунёга.
Атлас қанотлари шовуллаб кетди, 
Тоғларнинг устидан учдик баландроқ, 
Қанотларнинг ипак шивирларидан 
Баногоҳ ўз исмим чиқди ёдимдан.

Пастликда лимиллаб оқарди дарё,
Ажаб дарё тўла хушбўй қовунлар... 
Тўлқинлар кафтига қўйиб бошини,
Гув полизларнинг олтин тошлари,
Оқиб чиқар эди дарё тубиндан.

Шунда менинг қордан оқ оппоқ қушим, 
Атлас қанотлигим, ипак товушим, 
ГТастликка шўнғиди, синдириб тунни, 
Гўлқинлар бағрига ўзимни отиб,
Ундан тутиб олдим битта қовунни.

ир илоҳий сувлар, гўзал томчилар 
мғирдек қуйилди устимга шу он. 

Патлари шалаббо бир оққушсимон, 
Ҳайратдан лол қотдим. Сокин ўлтириб 
Жаннат бўйларини жонимда туйиб,
Мен мириқиб едим, сирли қовунни... 
Ёнимда ҳис қилиб совуқ ўлимни...

Сўнг кўзимни очиб оқ тонгни кўрдим,
У атлас қанотли оққушим эди...
Бир нафас кўз юмсам, қўрқинчли товуш: 
— барибир мен бир кун қайтаман, деди...

Ажабо, бу ёруғ, кенг пешонамга 
Неларни битибди тақдири азал. 
Уриииб-суриниб яшаймиз мудом 
Инсон боласи деб бўлсин мукаммал. 
Паймона тўлганда ойдек тўламиз,
Не ёзуғ борлигин шунда кўрамиз...

ОҚҚУШ мдликя
Мени севмоқ учун, қул қилмоқ учун, 
Ўзимга бўлсин деб гўзал асира.
Оққуш қанотларим кесиб ташладинг, 
Само саодатин унутгин дея.

Рўзғорнинг туби йўқ чоҳига отдинг,
Раво кўрдинг менга одам қисматин.
Дунё ташвишлари, нафс талвасаси, 
Адоқсиз уқубат, ҳаёт ғалваси,
Қанотлар шитирин тингладим беун.

Сен қайга яширдинг пат либосимни,
Мен уни изладим бир умр маҳзун.
Тўрт фасл — ёзу қиш беилож ва хун 
Нурдан бино бўлган, тонгдайин маьсум,

Оҳ, уни топсайдим, топсайдим қани, 
Учардим самога қалбимни очиб,
Сенинг дилхун, ишқсиз боғингдан қочиб, 
Оққушлар тўдасин айлаб Ватаним...

Сеҳрли либосинг ўтга отганим,
Махлуқ терисини ёпганим учун,
Кетио қолдинг сен.

Энди сени излаб, дайдиб, тентираб, 
Дунё кўчаларин кезмоғим даркор.
Гоҳо тўқ, гоҳ бурда қотган нонга зор.

Балки сўнгги бурда нонимни егач, 
Зилол булоқлар ҳам бир калом дегач, 
Сени топарман.

Қўлимда тутганим темир ҳассам ҳам, 
Игнадай ярқираб ерга тушганда,
Темир кавушларим йўл азобидан 
Гўзио, қиёфамни ажин босганда,
Сени топарман...
Бироқ, мен танишингга қиламан гумон.. 
Махлуқ либосингни ёнгани армон. 

мо сени севган ва ё сен севган товуш 
ша... ўша ҳамон...

Сен уни танийсан бегумон...
★  *  *

Мен — навқирон, дунё навқирон, 
Куз фаслининг келмайин гали. 
Боғимга бир қушча келарди 
Олмалар ғарқ пишган маҳали.

У қандайин қуш эди, ё раб, 
Чақмоқ эди зар қанотлари. 
Боғлар бахтдан энтикар эди, 
Гўзал ранглар ~ қуш баётлари.

Бизнинг жажжи, файзли гўшада 
Узоқ-узоқ қолиб кетарди. 
Мевалардан тўйиб ерди у,
Ўзи билан олиб кетарди.

Ўғлонларим кут  орзусида 
Не тунларда бўлса-да соқчи. 
Сочларини силаб, оғушлаб 
Уйқу эди гўзал пойлоқчи.

Аммо бир тун кенжатой ўғлим 
Қушни отди ўз камонидан.
Боғлар уввос тортиб юборди, 
Томчилади қои армонидан.

Қора қонга бўялган эди 
Сирли қушнинг нозик патлари. 
Унда чил-чил синиб ётарди 
Чақмоқ ёнган зўр қанотлари.

Ёруғ олам жавоҳири ул! 
Уғлонларим қийқирди шодон. 
Сўнг қуш излаб, йўлга чиқдилар, 
Гопишолмай, излашар ҳамон...

Ой ва юлдуз нурларидан 
Кўйлакчалар тикдим сизга. 
Шудринг ила ювдим уни 
Нурлар сепдим изингизга.

Бу кўйлаклар қайчи тиғин, 
Нина заҳрин сезмаганлар. 
Унда ўсган меҳрим гулин 
Жоҳил қўллар эзмаганлар.

Бу кўйлаклар чокларига 
Томган меҳримнинг тотлари 
Бу кўйлаклар муҳаббатнинг 
Гўзал олтин қанотлари.

Оҳанграбо -  тилсим тош 
Оташга жим қўйган бош, 
Руҳим ила ўйнайсан.

Кўкрак “  юрак қафаси, 
Ернинг илиқ нафаси... 
Туясан ё туймайсан.

Кўздан томган жолани- 
Юракдаги нолани 
Ёки кўзга илмайсан..
Сен юлдуздек парпираб, 
Қуёш каби ярқираб,
Кўз оласан -  синмайсан.
Аллоҳдан келур нидо: 
“ Йўқдан бор оўлган дунё” 
Руҳ шодланар жилмайсам.
Оҳанграбо -  тилсим тош, 
Менинг олов фариштам, 
Сен қалбимни билмайсан..

ДИКЦАТ:  ТАНЛОВ!
Ўзбекистон Ёзувчилар уюшмаси харбий-ватанпарварлик мавзуидаги энг яхши шеърий (шеъ- 

рий туркум ва достон) ва насрий (хикоя ва кисса) асарлар учун махсус танлов эълон килади. 
Танловга тавсия килинаётган асарда Ўзбекистон Республикаси куролли кучларининг шаклланиш  
жараёни, миллий армиямиз, хусусан, сержантлар, аскарлар ва зобитлар хдёти, улар кэябидаги 
мардлик, жасорат, фидойилик ва ватанпарварлик туйгулари хэкқоний ва ю ксак бадиий шакллар- 
да акс эттирилган бўлиши керак.

Танлов ғолиблари куйидаги мукофотлар билан такдирланадилар:
Битта биринчи мукоф от — 300 минг сўм.
Иккита иккинчи мукоф от — 150 минг сўмдан.
Иккита учинчи мукоф от — 100 минг сўмдан.
Танловга адабий журналларда эълон қилинган ва алоқида китоб сиф атида нашр этилган  

ш еърий ва насрий асарлар 2005 йилнинг январига қадар Ўзбекистон Ёзувчилар ую ш маси- 
да қабул килинади. Танлов ғолибларига мукоф отлар 2005 йил 14 январ — Ватан химоячи- 
лари кунида Ўзбекистон Ёзувчилар ую ш м асида топш ирилади.

М анзилимиз: М устакиллик майдони,
Ж. Неру кўчаси, 1-уй.

Ў э б е ки с т о н  Б а д и и й  а ка д е м и я с и  та -  
с а р р у ф и д а ги  Р е с п у б л и ка  т а с в и р и й  ва  
ам ал и й  санъ ат л и ц е й -и н те р н а ти  2 0 0 4  — 
2 0 0 5  ў қу в  й и л и га  1 9 9 7  й и л и  т у ғи л га н  
и қти д о р л и  ў ғи л  ва қи з  б о л а л а р и и  та с -  
в и р и й  с а н ъ а т  ва м у с и қа  б ў л и м л а р и га  
ў қи ш га  қа б ул  қи л а д и .

Аризалар 2004 йил 1 майдан 31 майгача 
кабул килинади.

Кабул имтиқонлари 1 июндан бошлаиади  

М анзилимиз:
700152 Тош кент ш ахри, Акмал Икромов  
тумани, 22 мавэе, 1 «А» уй.
Автобуслар:
2, 8, 33, 41, 77, 87, 182; Троллейбуслар: 
12, 13 М осква остонаси бекати. 
Телефонлар: 7 4 -9 2 -2 1 ; 74 -96 -44

На-— Бу жуда даҳшатли-ку, — деди Бош Аллома. -  
ҳотки биз ҳеч нима қилолмасак?

— Чораси бор, Олий билимдон ҳазратлари, аммо бу 
сайёра жуда олисда жойлашганлиги учун ечими ўта 
мураккабдир. Беш юз ёруғлик йилига тенг масофада 
бўлганлиги боис мулоқот ўрнатиш жуда қийин. Аммо 
бу ҳали ҳаммаси эмас. Энг ёмони шундаки, унда яшов- 
чи мавжудотлар билан мулоқот ўрнатишнинг деярли 
имкони йўқ. Уларда телепатик хусусиятлар ривожлан- 
маган, муртак ҳолида қолиб кетган. Яккаю ягона йўли
— ким биландир телепатик мулоқотга киришишдир...

Орага оғир сукунат чўкди. Бош Аллома ҳолатни таҳ-
лил чиғириғидан ўтказиб, ниҳоят тўғри қарорга келди.

— Ҳар қандай онгли ирқ, — деди у, — телепатик 
хабарни қабул қила оладиган бир неча зотга эга бўли- 
ши лозим. Агар биз бир эмас, юзлаб кўприклар очсак, 
ўзимизга керак бўлган нарсани топишимиз мумкин. 
Битта қабул қиладиган мияни топишимизнинг ўзи ки- 
фоя, шундай эмасми?

— Тўппа-тўғри, Олий билимдон ҳазратлари. Айтга- 
нингиздек қиламиз.

II
Шундай қилиб улкан коинот бўшлиқлари орқали 

ёруғлик тезлиги етиши учун ҳам беш юз йил керак 
бўладиган масофаларга нурга айлантирилган фикр 
тарқала бошлади. Ўта юқори тезликка эга бўлган фикр
— нур бир лаҳзада тубсизликни кесиб ўтиб учинчи ко- 
инотга етиб келди ва Тхаар сайёраси билан Ер ўрта- 
сида кўзга кўринмас кўприк пайдо бўлди. Тхаарликлар 
ўзлари учун зарур бўлган яккаю ягона одамни ҳам зуд- 
ликда топдилар... Бу Уильям Кросс эди.

Билл Кросснинг тафаккурига йўл очилишига олиб кел- 
ган эҳтимоллик кечиши шунчалик тахайюлона эдики, уни 
кейинчалик миллиарддан бир нисбатда деб баҳолади- 
лар. Умуман олганда, бу эхтимоллик даражаси учта эди.

Биринчиси, Мистер Кросснинг жойлашган ўрнига 
боғлиқ бўлиб, у фикр — нур узатилган маҳалда йўна-

дилар.
— Сизларнинг фанингиз бунчалик илғорлаб кетган- 

лиги хусусида бизда ҳатто шубҳа ҳам бўлмаган эди, — 
хурмат оҳангида янгради товуш. —-Таассуфки, назари- 
яни батафсил тушунтириб ўтиришга вақтимиз зиқ. Мо- 
ҳияти шундан иборатки, бундай туйнукдан қадам қўйга- 
нингиз заҳотиёқ бошқа сайёрага ўтиб қоласиз. Йўл ўттиз 
еттинчи ўлчам орқали ўтади.

— Мен сизнинг сайёрангизга ўтиб қоламанми?
— Йўқ, ерликлар бу сайёрада яшай олмайдилар, 

аммо Галактикада ерга ўхшаш сайёралар жуда кўп. Биз 
ҳамма жойга туйнуклар очиб ташлаймиз, қутулиш учун 
бир неча қадам қўйишгагина тўғри келади, холос. Тўғри, 
тамаддунни бошқатдан яратишга туғри келади, бошқа 
йўли йўқ. Сизнинг вазифангиз — бу хабарни барча ер- 
ликларга етказишдир.

— Улар мени тингламаса-чи? Нима, ерда мендан 
бошқа одам йўқми?

— Ерда фақат сен мулоқотни қабул қила оласан, 
қолганлар бизнинг фикримизни илғаб ололмайдилар.

Уильям Кросс вискидан деярли бўшаёзган шишага 
маъносиз тикилди. Инсон мияси нималарга қодир эмас- 
а, — ғира-шира фикрлади у. — Тушга нима кирмайди, 
шайтон нима демайди? У ўтган ҳафтада охир замон 
тўғрисида қизиқарли бир китоб ўқиган эди.

— Мабода Қуёш чиндан ҳам портласа, қандай ўзгариш- 
лар юз беради, — деди у алаҳлашини тикламоқчи бўлиб.

— Юпитер орбитасидаги барча сайёралар каби 
ерингиз ҳам кулга айланади.

— Менинг ҳурматли саробим, — деди у кўзларини 
айёрона ялтиратиб. — Агар мен сизларга ишонганим- 
да нима деб жавоб берган бўлар эдим, биласизми?

— Сен, апбатта, бизга ишонишинг керак, — беш юз 
ёруғлик йили масофасида турганлар орасида ғулғула 
пайдо бўлди.

— Шундай қилиб, — деди Билл мулоқотга чек қўя 
туриб. — Агар Ер ёниб кетса, қанча муаммолардан бир- 
варакайига қутулган бўлар эдик. Урушлар тугаган, ғал- 
валар битган, хотинлар ҳамма нарсанинг қимматлашиб

МШ,
лишнинг қоқ марказида турган эди. Албатта, бу мар- 
казда Биллдан бўлак яна миллионлаб кишилар бор эди, 
аммо улар Кросс каби ракета техникалари бўйича 
муҳандис эмас ва бирортаси ҳам сайёралараро учиш 
тўғрисида бир умр орзу қилмаганди. Бу иккинчи эҳти- 
моллик даражаси эди.

Ва ниҳоят, учинчисига келсак, фикр — нур ерга етиб 
келган маҳали Кросс итдек ичган ва эси кирар-чиқар 
даражада маст эди. Унинг туманлашган онги орзу ва 
хаёллар дунёсига тортиб кетди.

III
— Биз сизга, доктор Кросс, космик кемалар эмас, ҳар- 

бий ракеталар яратишингиз учун маош тўлаймиз, — де- 
ган эди шу машмашалардан бироз аввал генерал Пот- 
тер норози қиёфада. — Агар жуда чидаб туролмасангиз, 
асосий ишдан бўш вақтларингизда бу бемаънилик билан 
шуғулланишингиз мумкин. Тушундингизми?

Тушунмай ўлибдими? Аммо, шунча машаққат билан 
яратган космик кемаси тархини бир буйруқ билан йўққа 
чиқармоқчи бўлишяпти. Кросс шу пайтда ҳаётининг 
ўта ғурбатли даврини бошдан кечирмокда эди; албат- 
та, хотини Бренда ҳам уни ташлаб Жонни Гарднерга 
кетиб қолганлигини эътиборга олсак, ҳаётининг чин- 
дан ҳам ҳолва эмаслигига ишонч ҳосил қиламиз.

Кросс енгил чайқалиб, рўпарасидаги оққа бўялган 
деворга маъносиз тикилди. Иккита сурат орасидаги 
митти доғга нигоҳини жамламоқчи бўлди... Ва шу ал- 
фозда унинг онгига умидини деярли йўқотган юзлаб 
тхаарликларнинг фикрлари урила бошлади. Билл рўпа- 
расидаги девор аста-секинлик билан эриб, ўрнида ҳад- 
сиз туйнук пайдо бўлди.

Бу ажабтовур эврилиш унинг қизиқишларини алан- 
галатиб юборди. “Жуда ғалати алаҳлаш-ку” , ўйлади 
Билл. Унинг бошида товуш пайдо бўлганида эса ҳатто 
қўрқиб ҳам кетди. Чунки Билл Кросс итдек ичганида 
ҳам ўзи билан ўзи гаплашмас эди!

— Билл, —- бошлади товуш. — Диққат билан эшит. 
Биз сени узоқ изладик ва ниҳоят топдик. Сенга етказ- 
моқчи бўлган хабар ўта муҳимдир.

Бу гапнинг тўғрилигига Кроссда гумон пайдо бўлди, 
чунки айни шу дамда унинг учун муҳим нарсанинг ўзи 
қолмаган эди.

— Биз сен билан жуда олис сайёрадан туриб гап- 
лашмокдамиз, — деди товуш. — Сен биз билан муло- 
қотга кириша оладиган ягона ерликсан, шунинг учун 
гапларимизни диққат билан эшит ва хулоса чиқар.

Билл ўзининг ташвишлана бошлаётганини сезди. 
“Қизиқ, ҳеч кимни кўрмасанг-да, аллақандай товуш- 
лар эшитсанг, ғалати эмасми? Дарвоқе, нима ҳам йўқо- 
таяпман, тингласам, тинглабман-да!"

— Яхши, —• деди у бироз жимликдан кейин. — Фақат 
кулгилироқ нарсалардан гапиринглар, ҳозир юрагимга 
қил сиғмай турибди. Йўқса, бадимга уриб қолиши мум- 
кин.

Ўртага оғир сукунат чўкди, кейин ташвишли овоз 
эшитилди:

— Биз сизни тушунмадик, Сизга етказмоқчи бўлган 
хабарларимиз нафақат қизиқарли, балки сизларнинг 
ҳаёт-мамотларингиз устида кетаяпти. Уни зудлик би- 
лан керакли одамларга етказишингиз керак.

— Мен кутаяпман, — деди Билл. — Балки мулоқот 
билан вақтимиз тезроқ ўтар...

Бу тутуриқсиз жавобдан кейин беш юз ёруғлик йилига 
тенг масофада турган тхаарликлар эсанкираб қолдилар. 
Албатта, улар мақсадига эришиб, мулоқотга киришиб 
олдилар, аммо жавоб улар кутганичалик бўлмади. Шунга 
қарамасдан, улар давом эттиришга қарор қилдилар.

—• Тингла, Билл, — давом этди товуш. — Олимлари- 
мизнинг ҳисоб-китобига кўра, яқинда Сизларнинг 
Қуёшларингиз портлаб кетади. Бу уч кундан сўнг, яна 
ҳам аниқроғи 74 соатдан сўнг юз беради. Портлаш- 
нинг олдини олишнинг асло иложи йўқ. Айтганлари- 
мизга қулоқ тутсанг, сизларни қутқариб қолишимиз 
мумкин.

— Вайсайверинглар, — минғиллади Билл. — Умримда 
бунақа алаҳламаган эдим.

— Бил, кўприксимон туйнук ўрнатамиз, — давом этди 
товуш. — Бу туйнук катта масофадан ўтади, у баайни 
сен рўпарангда кўриб турган туйнукка ўхшайди. Уни 
яратиш жараёни ўта мураккаб бўлиб, сизларнинг ма- 
тематикларингиз икки дунёда ҳам тушунмайди.

— Тўхтанглар, — жон кирди Кроссга. — Сизлар юқори 
ўлчамлардан ўгувчи қисқа йўллар тўғрисида гапираёт- 
ган бўлманглар тағин. Бу нарса Эйнштейнгача бўлган
замонларда ҳам фанга маълум эди.

Кросснинг кўринмас суҳбатдошлари ҳайратга туш-

бораётгани хусусида вайсашлардан тўхтаган, атом уру- 
ши ҳақидаги ваҳимапардан бирданига қутулган бўлар- 
дик. Сиз билан танишганимдан ўта хурсандман, ҳур- 
матли сароб. Энди туйнук-пуйнукларингиз билан даф 
бўлинглар, мен ухламоқчиман.

IV
Тхаар сайёрасидагилар бу жавобдан шок ҳолатига 

тушиб қолдилар. Олий Алломанинг озиқли муҳитга 
солинган мияси сарғиш тусга кирди, бу нарса беш минг 
йил муқаддам Тхаарга Ксантил босқинчилари бости- 
риб кирганида бир марта кузатилганди. Сайёралараро 
мулоқот бўйича ўн беш мутахассис ақлдан озди. Комо- 
физик марказдаги бош компьютер хотирасида қисқа 
туташув юз бериб, барча рақамларни нолга бўлиб таш- 
лади ва алал-оқибат бутунлай куйиб кетди.

Ерда эса Кросс ўз алаҳлашларини ривожлантира- 
ётган эди.

— Менга қара, — деди у кўрсаткич бармоғини аранг 
ўзининг сарғиштук кўкрагига тираб. — Мен инсонларга 
фойдаси тегсин деб, сайёралараро кема яратишга ўн 
йиллаб умримни сарфладим. Бу махлуқларни эса фа- 
қат қирғин-барот қилувчи ҳарбий кемалар қизиқтира- 
ди. Нима учун? Бир-бирини портлатиб ўлдиришлари 
учунми? Энди қуёш буни ҳаммангдан ҳам яхшироқ ба- 
жаради. Агар биз бошқа сайёрага ўтсак, барча машма- 
шаларни қайтадан бошлашимизга тўғри келади.

У бир дақиқа ўйлашдан тўхтаб, фикрларини бир 
жойга жамлашга ҳаракат қилди.

— Қанжиқ Бренда ҳам мени ташлаб кетди, ҳатто ёзув 
ҳам қолдиришни раво кўрмади.

У охирги гапларини адоғига ҳам етказа олмади, 
мастликдан тили калимага келмай қолди.

Бу маҳалда эса тхаарликлар охирги бардошларини 
йиғиб унга яна бир карра мурожаат қилдилар.

— Билл, биз билан хдзиллашмаяпсанми, ишқилиб. 
Наҳотки, ерликларнинг барчаси сен каби бетамиз бўлса?

— Қандай қизиқарли фалсафий мушоҳада, — фикр- 
лади у. Унинг тасаввурини хира туман ўраб ола бошла- 
ди... У эрталаб генерал Поттернинг хузурига киради ва 
унга генераллик юлдузчаларини қаерга тақишни айтиб 
ишни топширади ва ўзига бошқа иш қидиради. Хўш, 
Бренда-чи? Бош омон бўлса дўппи топилади, унга ҳам 
бошқа хотин топилиб қолар. Энг муҳими, заҳирада яна 
бир шиша виски бор, хумордан чиққунча ичиши мум- 
кин. У оёкда аранг туриб, виски турган столга йўналди.

— Билл, — тхаарликларнинг аламзада овози сўнгги 
бор янгради. — Наҳотки ҳамма одамлар сендек бўлса!

Кросс орқага ўгирилиб, сирли туйнукка сўнгги бор 
тикилди, унинг кўзларига сон-саноқсиз юлдузлар кўрин- 
ди. У ўзида фахр ҳиссини туйди.

— Мендекми, — қайта сўради Билл. — Иўқ, ҳамма 
мендек эмас. Бироқ мен уларнинг кўпчилигидан бахт- 
лиман.

Шу гаплардан сўнг туйнук сирли тарзда йўқолиб, оқ 
девор яна ўз ўрнида пайдо бўлди.

— Жуда яхши, — деди у тили оғзида аранг айланиб. 
— Хўш, шундай қилиб навбатдаги сароб нима ҳақида 
бўлар экан?

Кейинги икки кун мобайнида у сирли мулоқот 
ҳақида умуман ўйламасдан ётиб ичди. Учинчи куни эса 
уни ташлаб кетган Бренда қўққисдан қайтиб келди ва 
ораларида одатдагидек можаро бошланди.

Тўртинчи кун эса тхаарликлар айтган ҳодиса юз берди.

А л и ж о н  З О Ҳ И Д И Й  т а р ж и м а с и

Дунё кенг...

МЯРСЛЯ ПЕНГИЗ 
БЎПГвНМИ?

М арсда та д қи қо т  олиб бораёт- 
ган О ррог*ипКу аппаратидан 22 
м арт куни  олинган  м аълум отлар  
Қ и зи л  пл а н е та д а  қа ч о н л а р д и р  
тузли  кўл  ёки  д е н ги з  бўлганини  
асосл а й д и . Д е м а к, бу сайёрада  
бир пайтлар  қа ёт бўлган , деган  
та хм и н л а р  т ў ғр и  ч и қа ё ти р . Бу 
ш ов-ш увли  хабар м иллий аэро- 
ко с м и к  а ге нтл и к (НАСА) том они- 
дан та р қа ти л д и .

НАСА раҳбари Шон 0 ’Кифнинг 
айтишича, Американинг ўзиюрар ап- 
парати шўр сувда таркиб топган тош- 
ларни аниқлаган. Олимлар ҳали бу 
сув ҳавзаси қачон мавжуд бўлгани- 
ни ва ҳажми қандай бўлганини айта 
олишгани йўқ. Бироқ кўлнинг чуқур- 
лиги беш сантиметрча бўлгани тах- 
мин қилинаётир. Демак, уни катта 
кўлмак, деб аташ тўғрироқ бўлади. 
Бошқа тадқиқотчилар эса, булар туп- 
роқ остидаги сувларнинг йиғилиши- 
дан ҳосил бўлган излар, деган фик- 
рда. Бироқ бу фикр ҳам илмий қим- 
матга эга: демак, Марснинг тупроғи 
қачонлардир унумдор бўлган ва унда, 
эҳтимол, ҳатто олма дарахти гулла- 
ган. Тўғри, бу миллиардлаб йиллар 
олдин рўй берган бўлиши мумкин.

Вашингтонда ўтказилган матбу- 
от анжуманида жаноб 0 ’Киф маз- 
кур кашфиётнинг аҳамиятини ало- 
ҳида таъкидлади. Марсдан органик 
ҳаётнинг қолдиқлари ёки излари- 
ни топишга ҳали муваффақ бўлин- 
мади, бироқ бу мазкур сайёрада 
органик ҳаёт йўқ, деган маънони 
билдирмайди. Олимнинг фикрича, 
тадқиқотларни давом эттириш за-
РУР-

— Олти ғилдиракли “робот-гео- 
л о г ” М арс сатҳида  икки  ойдан 
бери м аш аққатли  йўлни босиб  
ўтган — кратерларга қулаб тушган, 
алоқага чиқолмай қолган вақтлар 
ҳам бўлди, бироқ аппарат илмий 
асбоб-ускуналар ёрдамида Марс 
тупроғида ва тоғ жинсларида туз 
борлигини аниқлади. М аълумки, 
туз фақат кўлмак сувда ҳосил бўла- 
ди, — деди НАСА раҳбари журна- 
листларга. — Ш унинг учун, ўз-ўзи- 
дан аёнки, топилган сув ҳавзаси 
қолдиғи кўлмак, дарё ўрни эмас. 
Яқин-орада қўшни сайёрада турли 
хил сув ҳавзалари  қол д иқлари  
топилиши эҳтимоли бор.

ПУШКИННИНГ қизи
ЁЗУВЧИМИ?

Улуғ рус шоири А.С.Пуш киннинг 
кичкина қизи  Наталия Александ- 
ровна Пуш кинанинг XIX аср ўрта- 
ларида  ё зга н  “ Вера П етровна ” 
номли романи биринчи марта Рос- 
сияда чоп этилаётир.

Асар қўлёзмасининг таржимони — 
пушкиншунос В.Фрадкиннингтаъкид- 
лашича, асар сюжети детектив асар- 
лардан қолишмайди.

— Сўнгги пайтгача “ Вера Петров- 
на” романининг қўлёзмаси Герма- 
нияда, Наталия Александровна Пуш- 
кинанинг чевараси графина Клотил- 
да фон М еренберг хоним қўлида 
сақланган, — дейди В.Фрадкин. — 
Асарда Наталия Александровна ўзи- 
нинг такдирини, бахтсиз муҳаббати 
ва омадсиз никоҳини қаламга олган. 
Гап шундаки, у ёшлигида ёш граф 
Николай Орловни севган. Отаси 
Николайга Наталияга уйланиш учун 
рухсат бермаган — "подшоҳ ғазаби- 
га учраган” шоирнинг қизига уйла- 
ниш ўғилнинг мансаб мавқеига сал- 
бий таъсир қилади, деб ҳисоблаган. 
Оқибатда Н.Пушкина аччиқ устида 
Дубелтнинг ўғлига турмушга чиқади 
(ўша йилларда Дубелт ёмонотлиқ 
бўлган 3-полиция бошқармасини 
бошқарган). Бу никоҳНаталияга бахт 
келтирмаган — ёш Дубелт ичкилик- 
бозликка берилган, хотинини тиним-
сиз ка л та кл а га н .м о л -м ул ки н и
қиморга ютқазган. Уч фарзанднинг 
онаси Наталия Александровна бир 
ам аллаб аж ралиш га  муваф ф ақ 
бўлган.

У романини олмон тилида ёзган. 
Бироқ қачондир асарини рус тилига 
таржима қилишиб, ота юртида чоп 
этишларини тасаввур этмаган.

аданият иш лари вазирлиги  вазир  
Бахром Қурбоновга онаси

Гулчехра ая УМАРОВАнинг
вафоти муносабати билан чуқур ҳамдардлик

Ў зб е ки сто н  Д авлат Санъат м узейи 
жамоаси Ўзбекистон Республикаси Маданият 
ишлари вазири Баҳром Қурбоновга онаси 

Гулчехра ая УМАРОВАнинг 
вафоти муносабати билан чукур хэмдардлик 
билдиради.

“Ўзбекистон адабиёти ва санъати” газета 
си жамоаси, Хоразм вилоят маданият ишла- 
ри бошқармаси Маданият ишлари вазири 
Бахром Қурбоновга онаси

Гулчехра ая УМАРОВАнинг 
вафоти муносабати билан чуқур ҳамдардлик 
изхор этади.

М.Уйғур номидаги Тошкент Давлат Санъат
институти жамоаси Маданият ишлари вазири
Баҳром Қурбоновга онаси

Гулчехра ая УМАРОВАнинг
вафоти муносабати билан чуқур таъзия изҳоо 
этади. __________

Маданият ишлари вазирлиги А.Қодирий 
номидаги Тош кент давлат маданият 
институти ректори Азиз Тураевга акаси 

Ниғмон ТУРАЕВнинг
вафоти муносабати билан чуқур ҳамдардлик 
билдиради.

Улоекистон ьзувчилар уюшмаси ва Адабиёт 
жамғармаси уюшма аъзоси Ҳикоят 
Маҳмудовага онаси

Маъсуда ХОЛМАТОВА
вафоти муносабати билан таъзия ияупп *мпяпм

МУАССИСЛАР: ЎЗБЕКИСТОН 
РЕСПУБЛИКАСИ МАДАНИЯТ 

И1ПЛАРИ ВАЗИРЛИГИ, 
ЎЗБЕКИСТОН ЁЗУВЧИЛАР

УЮШМАСИ 
* * *

ИОШИР• *ШЛРҚ» НАШРИЁТ* 
МЛТБАА АКЦИЯДОРЛИК 

К ОМПАИИЯСИ

Ш ОЯ1
%а чап*а(1

Маншлимиз: Тошкент — 700083, Матбуотчилар кўчаси, 32 
Қабулхона — 133-52-91, котибият — 136-56-48

Танцид ва адабиётшунос шк бўлими: 136-56-50 
Саньат бўлими: 136-56 4Н

Ижтимоийҳаёт бўлими: 133-49-93 
Чаш *а иаср бўлими: 133-49-93

Б ош

муҳаррир

Мурод

АБДУЛЛАЕВ

Редакцияга келган қўлёшалар таҳгил тилмайди ва муьиифларга қайтари.тайди. 
Муаллифлар фикри таҳририят нуқтаи нашридан фарқланиши мумкин.

Навбатчи муқаррир — Ф арқод  МАХКАМОВ 
Сахифаловчи — Ш охруқ КОСИМОВ

«Ш арк» вашрмёт-матбаа 
акциядорлик компаиияси босмахонасм.

Турон»

Босишга толшириш вақти -  20.00. Босишга толширилди

Ўзбекистои Матбуот иа ахборот агеитлигида 056-ракам билан
рўйхатга олинган. Вуюртма 

кўрсаткичи — 222. Та1
Хджми 

учун -  223.
босма табок.

ЖУМА
КУНЛАРИ
НИҚАДИ.

СОТУВДА
НАРХИ
ЭРКИН

Тиражн — 5472


